
  መበል 32 ዓመት ቁ.287                             ሰሉስ 1 ነሓሰ 2023           ገጻት 8 ዋጋ 2.00 ናቕፋ

ገጽ  3 ገጽ  3 ገጽ  4ገጽ  4 ገጽ  5ገጽ  5ገጽ  2ገጽ  2 ገጽ  7ገጽ  7

ክነስተብህለሎም ዘሎና ክነስተብህለሎም ዘሎና 
ምልክታት ረኽሲ ሳንቡእምልክታት ረኽሲ ሳንቡእ

እሾዅ ምስ ብልሓ ትፍጠርእሾዅ ምስ ብልሓ ትፍጠር ‘ምስ ወለድኺ ክትላዘቢ’ ‘ምስ ወለድኺ ክትላዘቢ’ 
እመኽረኪ!እመኽረኪ!

ሌላ ምስ ቤት-ጽሕፈት ሌላ ምስ ቤት-ጽሕፈት 
ካዳስተርን ዕማማቱን ካዳስተርን ዕማማቱን 

ኤርትራ ኣብ ሻምፕዮን ቅድድም ኤርትራ ኣብ ሻምፕዮን ቅድድም 
ብሽክለታ ዓለም ክትሳተፍ’ያብሽክለታ ዓለም ክትሳተፍ’ያ

ፕረዚደንት ኢሳይያስ፡ ካብ ናይ ፈደረሽን ሩስያ መገሻኡ ተመሊሱ

ፕረዚደንት ኢሳይያስ ኣፈወርቂ፡ ብዕድመ 
ፕረዚደንት ቭላድሚር ፑቲን፡ ካብ 26 
ሓምለ ኣብ ፈደረሽን ሩስያ ከካይዶ ዝቐነየ 
ናይ ስራሕ ምብጻሕ ዛዚሙ፡ ትማሊ ሰዓት 
7፡30 ምሸት ኣስመራ ኣትዩ።
ኣብ’ዚ ዑደቱ ፕረዚደንት ኢሳይያስ፡ 

ብ27ን 28ን ሓምለ ከተማ ሰይንት-
ፒተርስበርግ ኣብ ዘአንገደቶ ካልኣይ 
ዋዕላ መራሕቲ ኣፍሪቃን ሩስያን ኣብ 
ርእሲ ምስታፉን መደረ ምቕራቡን፡ ምስ 

ፕረዚደንት ቭላድሚር ፑቲንን ካልኦት 
ሰበ-ስልጣን መንግስትን፡ ኣብ ምዕማቚን 
ምድልዳልን ኩሉ-መዳያዊ ዝምድናታት 
ኤርትራን ፈደረሽን ሩስያን፡ ከምኡ’ውን 
ኣብ ምዕዛዝ ሽርክነታዊ ምትሕግጋዝን 
ሓባራዊ ኣገዳስነት ኣብ ዘለዎም ጉዳያትን 
ምዕባለታትን ዘትዩ።
ብዘይካ’ዚ፡ ፕረዚደንት ኢሳይያስ፡ 

ዝተፈላለያ ትካላት በጺሑን ኣብ ሃገራዊ 
መዓልቲ ሓይሊ ባሕሪ ፈደረሽን ሩስያ 

ንኣባላት ሚኒስትሪ ዜና ናይ ስነ-ቋንቋ ስልጠና ተዋሂቡ42 ጸሓፍቲን ኣርታዕቲን ኣባላት 
ሚኒስትሪ ዜና፡ ንምእኩልነትን ዕብየትን 
ቋንቋ - ብፍላይ ከኣ ንምምእካል ቋንቋ 
ትግርኛ ዝምልከት ስልጠና ቀሲሞም።
ነቲ ስልጠና ዝሃበ፡ ኣብ ዩኒቨርሲቲ 

ፊረንዘ - ኢጣልያ መምህርን 
ተመራማሪን ስነ-ቋንቋ፡ ክኢላ ሴማዊ 
ቋንቋታት ፕሮፌሰር ተስፋይ ተወልደ፡ 
ኣብዚ ዓውዲ’ዚ ዓሚቚ ምርምር 
ዘካየደን ዝተፈላለየ መጻሕፍቲ 
ዘሕተመን፣ ከምኡ’ውን ኣብ ሓያሎ 
ሃገራት ኣብ ዝተኻየደ ዋዕላታት ስነ-
ቋንቋ ብርክት ዝበሉ መጽናዕታዊ 
ጽሑፋት ዘቕረበን ምሁር እዩ። 
እቲ ንኣርባዕተ ተኸታታሊ ሰሙናት 

ዝተዋህበ ትምህርቲ፡ ኣገዳስነት ምእኩል 
ቋንቋ፣ ተሞኩሮ ዝተፈላለየ ሃገራት ኣብ 
ምምእካል ቋንቋ፣ መስርሕ ምምእካል 
ቋንቋ፣ ጉዕዞ ምምእካል ቋንቋ ትግርኛ 
- ታሪኹን ምዕባለኡን፣ ግደ ስነ-ቋንቋዊ 
ስርዓት ኣብ ምዕባለን ምእኩልነትን 
ቋንቋ፣ ሓድግታት ቅድመ-ሴማዊ 
ቋንቋታት፣ ቅርጺን ድምጺን ጥንታዊ 
ፊደላት - ርክባቱ ምስ ህልዊ ፊደላት 
በበይኖም ቋንቋታት፣ ባህርያትን ቅርጻዊ 

ዝምድናን ሴማዊ ቋንቋታት፣ ጽልዋ 
ኣፍሮ-ኤሽያዊ ቋንቋታት፣ ስርዓት 
ኣነዳድቓ ቃላት፣ ኣበዛዝሓ ኣስማትን 
ኣቃውማ ምሉእ ሓሳብን ኣብ ሴማዊ 
ቋንቋታት፣ መሰረታዊ ቅርጺ ዝሓለወ 
ኣገባብ ምርዓምን ምፍጣርን ሓደስቲ 
ቃላት ዝምልከት እዩ።
ኣብ ዝኾነ ቋንቋ፡ በብኸባቢኡ 

ዝተፈላለየ ላህጃታት ከምዘሎን ሓደ 
ካብ’ቲ ሓደ ዝበልጸሉ ምኽንያት 
ከምዘየለን ሓባራዊ መረዳእታ ክህሉ 
ኣገዳሲ ምዃኑ ዝገልጽ ፕሮፌሰር 
ተስፋይ፡ እንተኾነ - ምምእካል ቋንቋ 
ኣብ ስርዓተ-ትምህርቲን መራኸቢ 
ብዙሓንን፡ ኣብ ሓፈሻዊ ምዕባለ 
ሕብረተሰብ፡ ከምኡ’ውን ሶፍት-ዌር 
ቋንቋ ኣብ ምምዕባል ዝህልዎ ግደ 
ልዑል ብምዃኑ፣ ብደረጃ ሃገር ኣብ’ዚ 
ዕማም’ዚ ዝነጥፍ ትካል ምርምር 
ቋንቋታት ክህሉ ከምዝግባእ፣ በዚ 
ድማ ዝምልከቶ ኣካል ዕቱብ ተበግሶ 
ክወስደሉ ጸቒጡ ኣስሚሩሉ። 
 እቲ ትምህርቲ፡ ግብራዊ ተሞኩሮ 

ጋዜጠኛታት ኣብ ግምት ብምእታው፡ 
ንዘተን ክትዕን ብዝዕድም ኣሳታፊ 
ኣገባብ’ዩ ተኻዪዱ። 
ተሳተፍቲ፡ ኣብ 2006 ብሚኒስትሪ ዜና 

ዝተዳለወ “ምዕሩይ ትግርኛ መራኸቢ 
ብዙሓን” ዘርእስቱ መጽሓፍ መሰረት 
ገይሮም፡ ኣብ ምኽኑይነትን ልክዕነትን 

ኣብ’ቲ መጽሓፍ ሰፊሩ ዘሎ መምርሒ 
ኣስፊሖም ዘትዮምን ክመሓየሽ ኣብ 
ዘለዎ ሸነኻት ኣብ ሓደ መረዳእታ 
በጺሖምን።
ኣብ መዛዘሚ ናይ’ቲ ስልጠና፡ ኣብ 

ሚኒስትሪ ዜና ሓላፊ ክፍሊ ኣገልግሎት 
ወጻኢ ኣቶ መኩርያ ወልዱ፡ ንተበግሶን 

ተገዳስነትን ኣበርክቶን ፕሮፌሰር 
ተስፋይ ብምምጓስ፡ እቲ ትምህርቲ፡ 
ኣባላት ሚኒስትሪ ዜና ኣብ ስነ-ቋንቋ 
ዝጸንሖም መረዳእታ ዘስፍሐ፡ 
ብዓይነቱ ፍሉይ ምንባሩ ገሊጹ። 
ፕሮፌሰር ተስፋይ ብግደኡ፡ ካብቲ 

ዘተን ምይይጥን ብዙሕ ሓጋዚ ሓሳባት 
ምኽሳቡ ብምሕባር፡ ንንጡፍ ሱታፌን 
ግዳሰን ሰልጠንቲ ሞጒሱ።

ተሳቲፉን።
ኣብ’ቲ ብ30 ሓምለ ኣብ ከተማ ሰይንት-

ፒተርስበርግ ዝተኻየደ ጽምብል ሃገራዊ 
መዓልቲ ሓይሊ ባሕሪ - 45 መራኽብ፡ 
ሳብ-ማሪናትን ልዕሊ 3 ሽሕ ሰራዊትን 
ዝተሳተፍዎ ንታሪኽን ዓቕሚን ሓይሊ 
ባሕሪ ሩስያ ዘንጸባርቕ ምርኢት ቀሪቡ። 
ሚኒስተር ጉዳያት ወጻኢ ኣቶ ዑስማን 

ሳልሕ፡ ምስ ፕረዚደንት ኢሳይያስ 
ኣፈወርቂ ሓቢሩ ተጓዒዙ ነይሩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ከነስተብህለሎም ዘሎና ምልክታት ረኽሲ ሳንቡእቫይረስ፡ ባክተርያ ወይ’ውን ዕሲ (fungus)፡ 
ናብ ሳቡእ ኣትዩ ቁጥዐ/ነድሪ ምስ ዘስዕብ፡ 
ረኽሲ ሳንቡእ ይፍጠር። ረኽሲ ሳንቡእ 
ብዓይነቱ ካብ ፈኲስ ክሳብ ኣዝዩ ከቢድ 
ተባሂሉ ይፈላለ። 
ረኽሲ ሳንቡእ፡ ኣብ ሓንቲ ወይ ኣብ 

ክልቲኤን ክፍልታት ናይ’ታ ኣካል ከጋጥም 
ይኽእል። ሓደ ካብቲ ኣዝዩ ልሙድ ተባሂሉ 
ዝፍለጥ ረኽሲ ሳንቡእ ኒሞኒያ እዩ። ኒሞንያ 
ነቶም ነኣሽቱ ከረጺታት ኣየር ናይ ሳንቡእ 
እዩ ዘጥቅዕ። ብዙሕ ግዜ ብተላባዒ ባክተርያ 
ይስዕብ። ብቫይረስ ወይ ብዕሲ’ውን ክላባዕ 
ይኽእል እዩ። ሓደ ኒሞንያ ዝሓመመ ሰብ 
ኣብ ጥቓኻ ኮይኑ ብዘይ መሸፈኒ ኣፍ ምስ 
ዝስዕል ወይ ዝህንጥስ፡ እቲ ሕማም ናባኻ 
ክላባዕ ይኽእል። 
ረኽሲ ሳንቡእ እንታይ እዩ?ረኽሲ ሳንቡእ እንታይ እዩ?
ከም’ቲ ኣቐዲሙ ዝተገልጸ፡ ረኽሲ ሳንቡእ 

ብባክተርያ፡ ቫይረስ ወይ ዕሲ እዩ ዝመጽእ። 
ናብን ካብን ሳንቡእ ኣየር ዘቀባብል ሻምብቆ 
ጉርጉማ (bronchial tube) በዞም ሕማም 
ዘስዕቡ ታህዋስያን ምስ ዝጥቃዕ፡ ሕማም 
‘ብሮንካይትስ’ (bronchitis) ክትሓምም 
ትኽእል። ‘ብሮንካይትስ’ ብዙሕ ግዜ ካብ 
ብባክተርያ ብቫይረስ እዩ ዝስዕብ። 
ቫይረስ ንሳንቡእ ወይ ንሻምብቆታት ኣየር 

ናይ ሳንቡእ ከጥቅዕ ይኽእል እዩ። ኣብ 
ከምዚ ኩነታት፡ እቲ ሕማም ‘ብሮንኪዮሊቲስ’ 
(bronchiolitis) ተባሂሉ እዩ ዝጽዋዕ። እዚ 
ሕማም’ዚ ብዙሕ ግዜ ንዕሸላት እዩ ዘጥቅዕ። 
ከም ኒሞንያ ዝኣመሰሉ ረኽሲ ሳንቡእ - 

ኣዝዮም ሓደገኛታት እዮም። እቲ ግዳይ 
ድኹም ስርዓተ ምክልኻል ሕማም ወይ 
ብሕዱር ሕማም ዝተሳቐየ ኮይኑ ምስ 
ዝጸንሕ፡ ረኽሲ ሳንቡእ ኣብ ሓጺር እዋን 
ክሳብ ሞት ከብጽሕ ዝኽእል ከቢድ 
ጉድኣት የውርድ። 

ምልክታት ረኽሲ ሳንቡእምልክታት ረኽሲ ሳንቡእ
ምልክታት ረኽሲ ሳንቡእ፡ ካብ ፈኲስ 

ክሳብ ኣዝዩ ከቢድ ተባሂሉ ይግለጽ። ረኽሲ 
ሳንቡእ ዘርእዮ ምልክት፡ ብዕድመ፡ ብጥዕናዊ 
ኩነታት ናይቲ ግዳይ፡ ብጠንቂ ናይቲ ረኽስን 
ካልእን ረቛሒታት ይፈላለ። 

ምልክታት ረኽሲ ሳንቡእ፡ ምስ ምልክታት 
ጉንፋዕን ኢንፍልወንዛን ይመሳሰል እዩ። 
ረኽሲ ሳንቡእ ዘርእዮ ምልክታት ካብ 
ጉንፋዕን ኢንፍልወንዛን ነዊሕ እዋን ዝጸንሕ 
እዩ። 
ረኽሲ ሳንቡእ ዘለዎ ሰብ ከርእዮም 

ዝኽእል ምልክታት፦
* ሓፊስ ዓኽታ ዘለዎ ተደጋጋሚ ሰዓል
ሰዓል ብሰንኪ ቁጥዐ/ነድሪ፡ ኣብ ሻምቆታት 

ወይ ከረጺት ኣየር ናይ ሳንቡእ ንዝእከቡ 
ዓኽታ ንደገ ንምውጻእ ዝሕግዝ መካኒዝም 
እዩ። እቲ ዓኽታ ደም ዝተሓወሶ’ውን 
ክኸውን ይኽእል እዩ። 
‘ብሮንካይትስ’ ወይ ኒሞንያ ዘለዎ ሰብ 

ዘውጽኦ ዓኽታ፡ ዝተፈላለየ ሕምሪ ዘለዎ 
ክኸውን ይኽእል፦
* ጽሩይ ዓኽታ፡
* ጻዕዳ ዓኽታ፡
* ቀጠልያ ዓኽታ ወይ፡
* ብጭው ዝበለ ዓኽታ።
እቲ ምስዓል ክሳብ ካልኦት ምልክታት 

ናይቲ ሕማም ዝገሃዱ፡ ንሰሙናይ ክቕጽል 
ይኽእል። 
* ዝወግእ ቃንዛ ኣፍ-ልቢ
ብሰንኪ ረኽሲ ሳንቡእ ዝፍጠር ቃንዛ ኣፍ-

ልቢ፡ ሸቕሻቕን ወጋእን እዩ። እቲ ቃንዛ 
ብዕምቈት ኣብ እትስዕልን እተስተንፍስን 
እዋን፡ ብፍላይ መሊሱ ዝበኣሰ ይኸውን። 
ሓደ ሓደ ግዜ፡ እቲ ቃንዛ ኣብ ላዕለዋይን 
ማእከላይን ሸነኽ ዓንዲ ሕቖ ክስመዓካ ይርአ 

እዩ።
* ረስኒ
ሰብነትና ንዝኾነ ረኽሲ/ሕማም ንምጥፋእ 

ክቃለስ እንከሎ ዘርእዮ ምልክት - ረስኒ 
እዩ። እቲ ልሙድ ሙቐት ሰብነትና 37 
ዲግሪ ሰንቲ ግሬድ (98.6 ዲግሪ ፋራንሃይት) 
እዩ። ብባክተርያ ብዝስዕብ ረኽሲ ሳንቡእ 
ተጠቒዕና ምስ እንህሉ ግና ሙቐት ሰብነትና 
ክሳብ 40.5 ዲግሪ ሰንቲ ግሬድ (105 ዲግሪ 
ፋራንሃይት) ክበጽሕ ይኽእል። እዚ ኣዝዩ 
ሓደገኛ ሙቐት እዩ። 
ዝኾነ ሰብ ሙቐት ሰብነቱ ልዕሊ 38.9 

ዲግሪ ሰንቲ ግሬድ (102 ዲግሪ ፋራንሃይት) 
ምስ ዝበጽሕ፡ ዝተፈላለዩ ካልኦት ምልክታት 
ከርኢ ይጅምር፦
  ክቱር ረሃጽ፡
  ቁሪ-ቑሩ ምባል፡
  ቃንዛ ጭዋዳ፡
  ንቕጸት ሰብነት፡
  ተደጋጋሚ ቃንዛ ርእሲ፡
  ድኻም ሰብነት።
ስለ’ዚ፡ ሙቐት ሰብነትና ልዕሊ 38.9 ዲግሪ 

ሰንቲ ግሬድ ምስ ዝበጽሕ፡ ተቐላጢፍና ናብ 
ሕክምና ክንከይድ ይግባእ። 
* ቃንዛ ሰብነት
ረኽሲ ሳንቡእ ምስ ዘጋጥመካ፡ 

ጭዋዳታትካን ዓንዲ ሕቖኻን ከቐንዝወካ 
ንቡር እዩ። እዚ ቃንዛ እዚ ‘ምያልጂያ’ (mya-
algia) ይበሃል። ብሰንኪ ረኽሲ ሳንቡእ ኣብ 
ጭዋዳታት ሰብነት ነድሪ ክፍጠር ይኽእል 
እዩ። እዚ ድማ፡ ቃንዛ ሰብነት ክፈጥር 
ይኽእል። 
* ጸረርታ ኣፍንጫ
ረኽሲ ሳንቡእ ዘለዎ ሰብ፡ ኣፍንጫኡ 

ቀጢን ንፋጥ ጸረር ካብ ምባል ኣየቋርጽን 
እዩ። ኣብ ዝስዕለሉን ዝህንጥሰሉን እዋን እቲ 
ጸረርታ መሊሱ ክበዝሕ እዩ ዝርአ። 
* ሕጽረት እስትንፋስ
ሓደ ካብ’ቲ ሓደገኛ ምልክት ረኽሲ 

ሳንቡእ ሕጽረት እስትንፋስ እዩ። ረኽሲ 
ሳንቡእ ዘለዎ ሰብ ብኣጋኡ ኣለልዩ ክፍወስ 
ምስ ዘይክል፡ ንሕጸረት እስትንፋስ እዩ 
ዝቃላዕ። ኣብዚ ደረጃ’ዚ ዝበጽሐ ግዳይ 
ብቕልጡፍ ናብ ሕክምና ክበጽሕ ይግባእ። 
* ምስልካይ
ሰብነትና ነቲ ረኽሲ ንምሕዋይ ኣብ 

ዝቃለሰሉ እዋን፡ ቀጻሊ ድኻምን ምስልካይን 
ክፈጥረልና ንቡር ተርእዮ እዩ። ስለዚ፡ ኣብ 
ከምዚ ኩነታት እኹል ዕረፍቲ ክንረክብ 
ይግባእ።
* ጺጽ ምባል (Wheezing)
ብረኽሲ ሳንቡእ ዝተጠቕዐ ግዳይ፡ ኣየር 

ንደገ ኣብ ዘውጸኣሉ እዋን፡ ‘ጺጽ’ ዝብል 
ድምጺ የውጽእ እዩ። እዚ ድማ ብሰንኪ 
ረኽሲ እቶም ኣየር ዘውጽኡ ሻምብቆ ስለ 
ዝጸቡ እዩ። 
* ከንፈርን ቆርበት ሰብነትን ሰማያዊ ሕብሪ 

ክሕዝ ምርኣይ

ረኽሲ ሳንቡእ ዘጋጠሞ - ሰብ ሕጽረት 
እስትንፋስ ከርኢ ዘለዎ ተኽእሎ ዝለዓለ 
እዩ። ሰብነቱ እኹል ኦክስጅን ስለ ዘይረክብ 
ድማ፡ ሕብሪ ቆርበት ሰብነቱ ወይ ከንፈሩ 
ሰማያዊ ሕብሪ ክሕዝ ይርአ። 
* ጣዕ-ጣዕ ዝብል ዘይንቡር ድምጺ ኣብ 

ሳንቡእ
ሓደ ካብ ምልክታት ረኽሲ ሳንቡእ፡ ኣብታ 

ኣካል ዘይንቡር ጣዕ-ጣዕ ዝብል ድምጺ 
ምስማዕ እዩ። እዚ ብሕክምናዊ ኣገላልጻ 
‘ባይባሲላ’ (bibasilar) ይበሃል። ሓኪም 
ነዚ ድምጺ’ዚ ‘ስቴቶስኮፕ’ ተጠቂሙ እዩ 
ክሰምዖ ዝኽእል። 

ጠንቂ ረኽሲ ሳንቡእጠንቂ ረኽሲ ሳንቡእ
እቶም ልሙዳት ብቫይረስ ወይ ብባክተርያ 

ክስዕቡ ዝኽእሉ ረኽሲ ሳንቡእ 
  ኒሞንያ (pneumonia)፡
  ‘ብሮንካይትስ’ (bronchitis)፡
  ‘ብሮንኪዮሊቲስ’ (bronchiolitis) እዮም። 
ብዕሲ ክመጽእ ዝኽእል ረኽሲ ሳንቡእ 

ሳሕቲ እዩ። 
  ‘ኒሞሳይስቲስ ጂሮቨቺ’ (Pneumocyastis 

jirovecii)፡
  ‘ስፐርጂሉስ’ (Aspergillus)፡
  ‘ሂስቶፕላዝማ ካፕሱላቱም’ (Histoplas-

ma capsulatum) ከም ኣብነት ይጥቀስ። 

ኒሞንያኒሞንያ
ኒሞንያ (Pneumonia)፡ ኣብ ሓደ ወይ 

ኣብ ክልቲኡ ክፋል ናይ ሳንቡእ ብዝርአ 
ረኽሲ ዝፍጠር ሕማም እዩ። ነድሪ ሳንቡእ 
ተባሂሉ ይግለጽ። ብባክተርያ፡ ቫይረስ ወይ 
ዕሲ (fungi) ክኽሰት ይኽእል። ብባክተርያ 
ዝፍጠር ሕማም ኒሞንያ ብፍላይ ኣብ 
ኣባጽሕ ብብዝሒ ዝርአ ዓይነት ናይቲ 
ሕማም እዩ። 
ኒሞንያ ኣብ ለቖታ ንፋስ/ኣየር ናይ 

ሳንቡእ ማለት ኣልቪዮሊ (alveoli) ምቅጻል 
ይፈጥር። እቲ ለቖታ ኣልቪዮሊ (alveoli) 
ብፈሳሲ ወይ ምጒሊ (pus) ይመልእ። 
ንኽተስተንፍስ ድማ ከቢድ ጸገም ይፈጥር፡ 
ዓልገት ወይ ዓቕታ ዝፈጥር ሰዓል፡ ረስኒ፡ 

ረሃጽ፡ ቁሪቁሪ ምባል፡ ሕጽረት ምስትንፋስ፡ 
ቃንዛ ኣፍልቢ ገለ ካብቶም ብቐዳምነት 
ዝጥቀሱ ምልክታት ሕማም ኒሞንያ ማለት 
ነድሪ-ሳንቡእ እዮም። ካልኦት ምልክታት 
ናይቲ ሕማም ድማ ብመሰረት ጠንቅን እቲ 
ሕማም ዘውርዶ ክብደት ጉድኣትን ይፈላለ 
እዩ። ዕድመን ሓፈሻዊ ኩነታት ጥዕና ናይቲ 
ግዳይ’ውን ንኽብደትን ጠንቅታት ናይቲ 
ሕማምን ዝተፈላለየ ከም ዝኸውን ይገብሮ።

ፍልልይ ምልክታት እቲ ሕማም ብጠንቁ ፍልልይ ምልክታት እቲ ሕማም ብጠንቁ 
* ብቫይረስ ዝተኸስተ ሕማም ኒሞንያ 

(ነድሪ-ሳንቡእ) ምልክታቱ ከም ናይ ጉንፋዕ 
እዩ ዝጅምር። ጺጽታ ዘለዎ ናይ ኣተነፋፍሳ 
ጸገማት ድማ የርኢ። እቲ ግዳይ ነዞም 
ምልክታት ምስ ኣርኣየ ካብ 12 ክሳብ 
36 ሰዓታት ድሒሩ ልዑል ረስኒ ከርኢ 
ይጅምር።
* ብባክተርያ ዝኽሰት ሕማም ኒሞንያ፡ 

ብልዑል ሙቐት ሰብነት እዩ ዝጅምር። እቲ 
ሙቐት ልዕሊ 40.5 ዲግሪ ሰንቲ ግሬድ 
(105 ዲግሪ ፋራናይት) ይበጽሕ። ብዙሕ 
ከም እትርህጽ፣ ከንፈርካን ጽፍሪ ኣጻብዕትኻን 
ድማ ሰማያዊ ሕብሪ ከም ዝሕዝ ይገብር። 

ፍልልይ ምልክታት እቲ ሕማም ብዕድመ ፍልልይ ምልክታት እቲ ሕማም ብዕድመ 
* ትሕቲ 5 ዓመት ህጻናት ቅልጡፍ ዝኾነ 

ኣተነፋፍሳ የርእዩ። 
* ናጽላታት/ዕሸላት ተምላስ የርእዩ። ዝኾነ 

ክሰትዩ ወይ ክጠቡ ብዙሕ ይሽገሩ። ሓይሊ 

ይሓጽሮም።
* ዓበይቲ ሰባት ካብቲ ንቡር ዝተሓተ 

ሙቐት ሰብነት የርእዩ።
‘ብሮንካይትስ’‘ብሮንካይትስ’
ሻምብቆ ጉርጉማ ምስ ዝንድር ዝርአ 

ሕማም እዩ - ብሮንካይትስ። እዚ ሻምብቆ’ዚ 
ናብ ሳንቡእ ኣየር የበጻጽሕ። 
ብሮንካይትስ ብዙሕ ግዜ ብቫይረስ እዩ 

ዝመጽእ። ናይ ኢንፍልወንዛ ቫይረስ ከም 
ኣብነት ይጥቀስ። 
‘ማይኮፕላዝማ ኒሞንያ (Myacoplas-

ma pneumonia)፡ ‘ክላምዲያ ኒሞንያ’ 
(Chlamyadia pneumonia) . . . ወዘተ 
ብሮንካይትስ ከስዕቡ ዝኽእሉ ባክተርያ 
እዮም። 
 ‘ብሮንካይሊቲስ’ ‘ብሮንካይሊቲስ’  
እቲ ዝነኣሰ ናብ ሳንቡእ ኣየር ዘሕልፍ 

ሻምብቆ፡ ረኽሲ ምስ ዝጋጥሞ ዝመጽእ 
ረኽሲ ሳንቡእ ‘ብሮንካይሊትስ’ ተባሂሉ 
ይጽዋዕ። እዚ፡ ክትስዕልን ክተስተንፍስን 
ከቢድ ዝገብር ሕማም እዩ። 
መዓስ ናብ ዶክተር ንኸይድ?
ረኽሲ ሳንቡእ ብኣጋኡ ክፍወስ ምስ 

ዘይክእል ሳዕቤኑ ከቢድ እዩ። ዝኾነ ሰብ 
ንሰለስተ ሰሙን ዝጸንሕ ከቢድ ሰዓል 
ምስ ዝርኢ ወይ ሕጽረት እስትንፋስ ምስ 
ዝገብረሉ ናብ ሕክምና ክኸይድ ኣለዎ። 
ሙቐት ኣካላት’ውን ሓደ ካብቲ ጥዕናና 

ንምሕባር ዘኽእል ምልክት እዩ።
ዕሸላትዕሸላት
= ክሳብ 3 ወርሒ ዝዕድሚኦም ዕሸላት 

ሙቐት ሰብነቶም ካብ 38 ዲግሪ ሰንቲ 
ግሬድ ንላዕሊ፡
= ካብ 3 ክሳብ 6 ወርሒ ዝዕድሚኦም 

ዕሸላት ሙቐት ሰብነቶም ካብ 38.9 ዲግሪ 
ሰንቲ ግሬድ ንላዕሊ፡
= ካብ 6 ክሳብ 24 ወርሒ ዘቑጸሩ 

ዕሸላት ሙቐት ሰብነቶም ን24 ሰዓታት 
ዝቐጸለ ልዕሊ 38.9 ዲግሪ ሰንቲ ግሬድ ምስ 
ዝኸውን ብቕልጡፍ ናብ ሕክምና ክኸዱ 
ይግባእ። 
ህጻናትህጻናት
እቲ ህጻን፡ ልዕሊ 38.9 ዲግሪ ሰንቲ ግሬድ 

ሙቐት ምስ ዝህልዎ፡
  ቀጻሊ ምስ ዘምልስን ቀጨውጨው ምስ 

ዝብልን ከምኡ’ውን ርእሱ ምስ ዘሕምሞ፡
  እቲ ረስኒ ን3 መዓልታት ዝቐጸለ 

ምስ ዝኸውን፡ ብቕልጡፍ ናብ ሕክምና 
ክኸይድ ይምከር። 
ኣባጽሕኣባጽሕ
= ልዕሊ 39.4 ዲግሪ ሰንቲ ግሬድ ሙቐት 

ምስ ዝህልዎ፡
= ንልዕሊ 3 መዓልታት ዝቐጸለ ሙቐት 

ሰብነት ምስ ዘርኢ ረኽሲ ሳንቡእ ክህልዎ 
ስለ ዝኽእል ናብ ሕክምና ክኸይድ ኣለዎ። 

ኣገባብ ምክልኻልኣገባብ ምክልኻል
=> ኣእዳውካ ብማይን ሳሙናን ብግቡእ 

ምሕጻብ፡ ሕማም ዘስዕቡ ታህዋስያን 
(ጀርምታት) ንኸይላብዑ ዝገብር ዝበለጸ 
ኣገባብ እዩ።   
=> ብግቡእ ኣእዳውካ ከይተሓጸብካ 

ገጽካ፡ ብፍላይ ድማ ኣፍካን ኣፍንጫኻን 
ዘይምሓዝ። 
=> ናይ መመገቢ ኣቕሑ ብሓባር ምስ 

ካልኦት ሰባት ዘይምጥቃም። 
=> ጻዕቂ ህዝቢ ናብ ዘለዎ ስፍራ 

ዘይምኻድ። 
=> ምትካኽ ሽጋራ ምቁራጽ።
ገለ ካብቶም ንምክልኻል ረኽሲ ሳንቡእ 

ዝጠቕሙ ኣገባባት እዮም። 

ምንጪ፦ healthlineምንጪ፦ healthline



ሓዳስ   ኤርትራ

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

እሾዅ ምስ ብልሓ ትፍጠርምርኢት ስነ-ጥበባዊ፡ ኢደ-ጥበባዊ 
ዕዮታት፡ ሌላ መጻሕፍቲ. . . ዝኣመሰሉ 
ንዝፈረየ ዕዮ ጥበብ ዘላልዩ መደባት 
ምክያድ፡ ንሰራሕቱ ሞሳ፡ ንተዓዘብቲ 
ባህታ፡ ንዝግደሱ ድማ መርሓ ክኸውን 
ይኽእል እዩ። ሓደ ስነ-ጥበበኛ ውጽኢት 
ስርሑ ናብ ህዝቢ ከቕርብ እንከሎ፡ እቲ 
ረኣዪ በቲ ዝረኣዮ ብዕምቈት ክድነቕ፡ 
ክግረም፡ ክምሰጥ ምስ ዝኽእልን ልባዊ 
ርእይቶኡ ምስ ዝህብን፡ ካብዚ ብምስጋር 
ነቲ ዕዮ ክውንኖ ምስ ዝውስን፡ ኣፍራዪን 
ተዓዛቢን ኣብ ሓደ መስመር ተራኺቦም 
ኣለዉ ማለት’ዩ። ብዙሓት ርኢኻ 
ጠላሕ ዘይብሉኻ ዝተፈላለዩ ስነ-ጥበባዊ 
መደባት ክትረክብ ትኽእል ኢኻ። 
ብደረጃ ንቕሓትካ መዚንካ ጥራይ 
ዘይኰነ፡ መሰረታዊ ጉድለት ኣብ ትሕዝቶ 
ምስ ዘጋጥመካ፡ እቲ ዕዮ ጌና ደረጃ ስነ-
ጥበብ ከም ዘይበጽሐ ክትርዳእ ትኽእል። 
ኩሉ ብስም ስነ-ጥበብ ዝፈረየ ስነ-ጥበባዊ 
ጽባቐ ኣለዎ ማለት ስለ ዘይኰነ። 
ናብቲ ዘበገሰኒ ዛዕባ ከብል። ዝሓለፈ 

ሰሙን ኣብታ ብዙሕ እዋን ዝተፈላለየ 
መደባት ምርኢት ስነ-ጥበብ እተአንግድ 
‘ኣርት ጋለሪ’ - ከባቢ ሆቴል ንያላ - ከላግስ 
ዝሰሓበኒ ምርኢት ተዓዚበ። ንኣወሃሃድቲ 
ሓቲተ ምስቲ ምርኢት ካብ ዝገልጽ 
መላለዪ ጽሑፍ እዚ ዝስዕብ ኣንቢበ፤ 
“እዚ ምርኢት’ዚ ምስ ኣቐዲምና 

ዘአንገድናዮም ኣርባዕተ ምርኢታት፡ 
ብቕዲ፡ ጥረ-ነገራት፡. . . ዝተፈልየ እዩ። 
ኣብቲ ዝሓለፈ ዘቕረብናዮ ካብ ሓጺን፡ 
ዕንጨይቲ፡ ከምኡ’ውን ካብ ዝተፈላለየ 
ዓይነት ፋብሪክስ ዝተሰርሐ’ዩ ነይሩ። እዚ 
ሕጂ ቐሪብናዮ ዘለና ትሕዝቶ ግን፡ 
ብኢድ ዝተሰርሐ ውጽኢት ቈርበት’ዩ። 
ናብዚ ናይ ቈርበት ስርሓት ዝሰገርናሉ 
ብፍቶትን ብመደብን ኣይነበረን። ነቲ 
ኣብ 2019 ዘጋጠመ ለበዳ ኮሮና ቫይረስ 
ዝፈጠሮ ዕጽዋ ንምብዳህ ዘበገስናዮ 
ሓሳብ’ዩ። ኣብዚ ኣብ ናይ ቈርበት 
ስርሓት ኣድሂብና ንሰርሓሉ ዝነበርና 
እዋን፡ ንሕብረተሰብ ይጠቅም’ዩ ዝበልናዮ 
በሽሓት ዝቝጸር መሕጸቢ ኢድ ጐማታት 
[ብጫ ጐማታት] ኣዳሊና ኣብ መዓላ 
ኣውዒልናዮ ነይርና።. . .”
ነዚ ኣንቢበ፡ ንብዓል ውራይ ረኺበ፡ 

ብዛዕባ ኣበጋሳኡ ተወሳኺ ሓሳብ ክህበኒ 
ሓቲተዮ። “እቲ ለበዳ ሕማም ኮቪድ 
ዝፈጠሮ ግዱድ ዕጽዋ፡ ኣዕሚቝና 
ክንሓስብን ክንሰርሕን ዝድርኽ’ዩ ነይሩ። 
ነዚ ሕጂ ንምርኢትን መሸጣን ቐሪብናዮ 
ዘለና ናይ ገዝእ-ርእሱ ፍሉይነት ዘለዎ 
ስርሓት ክንዓምም ኣስታት ሰለስተ ዓመት 
ወሲዱልና። ነቲ ግዜ ብዙሕ ሰሪሕናሉ፡” 
ይብል ኣዳላዊ ናይ’ቲ ምርኢት ዮናታን 
ተስፋይ። 
ነቲ ስራሓት ዜርና ተዓዚብናዮ። 

መበቈላውነት፡ ሓድሽነት፡ ፍሉይነት፡ 
ፈጠራውነት ብቐሊሉ ክንምስክር 
ኣይተጸገምናን። ብምንታይ፡ ስለምንታይ፡ 
ንምንታይ ዕላማ ዝብሉ ሕቶታት ኣብቲ 
ምርኢትን ካብ ኣዳላዊኡን ረኺብናዮ። 
“ብቐንዱ ኮቪድ ዘበገሶ’ዩ። ኣነ ኣብ 
ናይ ዕንጨይቲ ዕዮ እየ ዝሰርሕ። ኮሮና 
መጺኡ ምስ ተዓጸና፡ እቲ ዝነበረና ስራሕ 
ከኣ ምስኡ ተዓጽዩ። ዕዮ ሓጺን ደው ምስ 
በለ፡ ብቐሊሉ ክገብሮ ዝኽእል ዝነበርኩ 
ዕዮ ቈርበት ጀሚረ። ፈለማ ንውልቃዊ 
መዓላ እተገልግለኒ ቦርስ ክሰርሕ’የ ሓሲበ። 
ምስ ሰራሕኩዋ ስለ ዝፈተኹዋ ብኡ 
ኣቢለ ቐጺለዮ፡” ይብል ዮናታን፡ ነቲ 
ከቢድ እዋን ዕጽዋ ብምዝካር።   
ዮናታንን ብጾቱን ኣብቲ ለበዳ ሕማም 

ኮቪድ ዝተራእየሉ ፈላሚ እዋን፡ ኣስታት 
ኣርባዕተ ሽሕ ዝኸውን መሕጸቢ ኢድ 
ጐማታት ሰሪሖም ብነጻ ንህዝቢ ዓዲሎሞ። 
እዚ ናይ ወለንታ ስራሕ’ዚ ከም ሓሳብ ምስ 
ኣበገሱዎ፡ ኢድ ምሕጻብ ቀንዲ ተደላዪ 
ንጥፈት ኣንጻር ኮሮና ስለ ዝነበረ፡ ንሰብ 
ብዝጥዕምን ብዝቐለለ መንገዲን ዝስራሕ 
ጐማታት ኣዳለዉ። “ኩሉ ሰብ ዓዓቕሙ 
የበርክት ስለ ዝነበረ፡ ንሕና ብዓቕምና 
እንታይ ክንገብር ንኽእል ዝብል ሓሳብ 
ኣበጊስና። እዚ ብጫ ናይ ዘይቲ ጐማ፡ ንሰብ 
ብዝጥዕሞ መንገዲ ከነዳልዎ ንኽእል ኢና 
ዝብል ሓሳብ መጺኡኒ። ነቲ ጐማታት 
ኣንኲልና፡ ናይ ፒሮ ሻምብቆ ኣእቲና 
ንተጠቃምነት ብዝጥዕም ኣዳሊናዮ። ምስ 
ሚኒስትሪ ጥዕና ብምትሕብባር ድማ 
ንህዝቢ ዓዲልናዮ። ማዕረ-ማዕረ’ቲ ምዕዳል፡ 
ነቲ ሰብ ብሓፈሻ ብቐሊሉ ብኸመይ 
ከም ዝስራሕ’ውን ኣርኢናዮ ማለት’ዩ። 
ኣብ ማዕከናት ዜና ስለ ዝተፈነወ ኸኣ 
ካብዚ ተበጊሶም ብዙሓት ሰባት ባዕላቶም 
ሰሪሖም ተጠቂሞም፡” ይብል ዮናታን። 
ብድሕሪ’ዚ፡ ዕጽዋ ምስ ቀጸለ፡ እንታይ 

ክንገብር ንኽእል ዝብል ሓሳብ ምስ 
መጽኦ’ዩ ዮናታን ኣብ ናይ ቈርበት 
ስራሓት ከተኵር ዝሓሰበ። ንውልቃዊ 
መዓላ እትዀኖ ካብ ቈርበት እትስራሕ 
ቦርሳ ምስ ሰርሐ ድማ’ዩ ካልእ ሓሳብ 
ዘማዕበለ። ነቲ ሓሳብ ከም ርእሱ ዝኸኣለ 
ስራሕ ክሕዞ ምስ ወሰነ፡ ምስ ኣብ ቈርበት 

ኣፍልጦ ዘለዎም ተራኺቡ ዘድሊ 
ሓበሬታ ኣከበ። ዝኣክል ሓበሬታን ጥረ-
ነገርን ምስ ረኸበ፡ ነቲ ናይ ኢደ-ጥበብ 
ዕዮ ብወግዒ ፈለሞ። ካብታ ንውልቁ 
ኢሉ ዝሰርሓ ቦርሳ ተበጊሱ፡ ብርክት ዝበለ 
ዝተፈላለየ ቅርጽን ቅድን፡ ሕብርን ዓቐንን 
ዓይነትን ዘለዎ ኢደ-ጥበባዊ ፍርያት 
ኣፍረየ። ብዝሕን ዓይነትን ዘዕግብ ኰይኑ 
ምስ ረኸቦ ኸኣ ምስ ህዝቢ ከላልዮ 
መደበ። 
“እዚ ስራሕ’ዚ ሰለስተ ዓመት ኣቢሉ 

ወሲዱ። ብምሉኡ ‘ቲ ፍርያት ብኢድ 
ዝተሰርሐ’ዩ። ማሽን ዝሓለፎ የለን። 
ኩሉ ብኢድ ተሰፍዩ፡ ብኢድ ነዂሉ፡ 
ብኢድ ዝተወድአ ስራሕ’ዩ፡” ዝበሎ 
ዮናታን ሰሚዕካ፡ ምስ ጽባቐን ጽፈትን 
ናይቲ ስራሓት ኣነጻጺርካ ብምዕቡል 
ማሽን’ምበር ብኢድ ጥራይ ተሰሪሑ 
ክትብል ኣይትደፍርን። ከምኡ ካብ ኰነ፡ 
ብዙሕ ዓቕልን ግዜን ከም ዝሓትት 
ርዱእ ይመስል። ግን ከኣ “እሾዅ ምስ 
ብልሓ ትፍጠር” ከም ዝበሃል፡ ብዙሕ ናይ 
ምብልሓት ክእለት ዝሓለፎ ዕዮ ምዃኑ 
ትግምት።  
ቅርጽን ቅድን ናይቲ ዕዮታት ፍሉይነት 

ካብ ዝህብዎ ባእታታት’ዩ። ኩሉ’ቲ ቕድን 
ቅርጽን ካብ ባዕላዊ ምብልሓት ምስ ግዜ 
ዝማዕበለ ምዃኑ’ዩ ዝገልጽ ዮናታን። 
“ዝተደግመን ተመሳሳልን ዲዛይን’ውን 
የብልናን፣ ኩሉ ድማ ኣብ መስርሕ 
ዘማዕበልናዮ እዩ፡” ክብል ይገልጽ። 
እቲ ዋና ጥረ-ነገር ቈርበት’ዩ። እቲ 

ዕዮታት ከኣ ጽባቐ ቈርበት ዘርኣየ ነይሩ። 
ኩሉ ካብ ውሽጢ ዓዲ’ዩ። ኣብ ገለ-ገለ 
ለውጢ ኣብ ሕብሪታት ክገብሩ ጥራይ 
እዮም ሕብሪ ካብ ደገ ኣምጺኦም። 
ኣበጋሲ ሓሳብን ቀንዲ ሰራሒኡን 
ዮናታን ተስፋይ ኰይኑ፡ ዝተፈላለዩ 
ሰባት - መሳርሕቱን ኣዕሩኽቱን - ከም 
ዝተሓባበሩዎ ይገልጽ። 
ዝበዝሐ ካብቲ ንምርኢት ዝቐረበ 

ስራሓት ውጽኢት ቈርበት’ዩ። ገለ 
ውሑድ ካብ ዕንጨይትን ሓጺንን 
ዝተዳለወ ኸኣ ነይሩ። ብተወሳኺ፡ 
ሓምሓም ወቂቡን ተሰላሊሙን ብመልክዕ 
ቦርሳ ቐሪቡ። ነቲ ሓምሓም ብውሽጡ 
ጨርቂ ሸፊኖም፡ ብደጊኡ ብቘርበት 
ኣጸባቢቘም ኣጐምጅዮሞ - ከም ቦርሳ 
ከም ዘገልግል ድማ ገበሩዎ። “እዚ ሓድሽ 
ፈተነ’ዩ። ነዚ ናይ ሓምሓም ቦርሳ ምስ 
ዙርያ ክሳነ ይኽእል’ዩ ኢልና ዝሰራሕናዮ 
እዩ፡” ይብል ዮናታን። 
ነቲ ስራሓት ምስ ተዓዘብካ፡ መስርሒኡ 

ቦታን መሳርሒታትን ክትሓስብ ግድን 
ይዀነካ። ኣብ ሓደ ዕብይ ዝበለ ምዕቡል 
መስርሒ ቦታ ተሰሪሑ ይኸውን ኢለ 
ሓሲበ’የ ንዮናታን ሓቲተዮ። “ነዚ፡ ኣብ 
ሓንቲ ዝተጻበበት ክፍሊ፡ ኣብ ሓንቲ 
ጣውላን ሓንቲ ሰድያን ኢና ሰሪሕናዮ። 

ኣብ ንእሽተይ ገዛ ኴንካስ ብዙሕ ነገር 
ክትሰርሕ ከም ዝከኣል’ዩ ዘርእየና። ቦታ 
የለን ኢልካ ክትዕገት የብልካ፡” ዝብል 
መልሱ ካብ ጽበት ኣእምሮ የድሕነና 
ዘብል ነበረ።
እዚ ክዉንነት’ዚ ንብዙሓት ዓቢ 

ትምህርቲ ክኸውን ይኽእል’ዩ። ዝሰርሕ 
ርእሲ’ምበር መስርሒ ቦታ ጥራይ ከም 
ዘይኰነ ድማ ይምስክር። በታ ዘላትካ 
ዝከኣለካ ምግባር፡ ዓቢ ነገር ክትገብር ከም 
ዘኽእለካ የዘኻኽር። “ኩሉ ግዜ ኣብቲ 
ስራሕ ክትህሉ ኣለካ። ከምዚ ገለ ሰባት 
ሙደይ ኣይመጽአን ኢሎም ስራሕ ዘቈርጹ 
ከየቋረጽካ ብቐጻሊ ኣብኡ ክትህሉ ኣለካ። 
ሰብ ካብ ከምዚ ኣተሓሳስባ ክወጽእ ኣለዎ 
ዝብል መድረዳእታ ኣሎኒ። ወጥሪ ይዅን 
ጸቕጢ ወይ ዝዀነ ነገር ይሃልኻ ኩሉ 
ግዜ ኣብ ቦታ ስራሕካ ክትህሉ ኣለካ። ናይ 
ግድን ኣይኰነን ክትሰርሕ፣ ካብቲ ስራሕ 
ውጽእ ኢልካ ክትሓስብ’ውን ትኽእል። 
ካብቲ ክሊ ዕዮኻ እንተ ዘይርሒቕካ፡ 
እቲ ምትእስሳር ኣይርሕቕን’ዩ። ሙድ 
ብርግጽ ግደ ኣለዎ፣ ስራሕካ የቀላጥፈልካ፡ 
ጽቡቕ ነገራት የስርሓካ’ዩ። ሙድ 
የብለይን ኢልካ ካብ ስራሕ ምርሓቕን 
ምብኳርን ግን ጽቡቕ ኣይኰነን። እዚ ኣብ 
ብዙሓት ስነ-ጥበበኛታት ዝርአ ይመስለኒ፡” 
ይብል ዮናታን። ኣብ ክንዲ ትርሕቕ፡ ናብ 
ካልእ ፍዅስ ዝበለ 
ስራሕ ክትቅይር 
ይሓይሽ ዝብል 
መረዳእታ ድማ 
ኣለዎ። “ሕጂ ኣነ 
ብዙሕ ነገራት ኣሎኒ፣ 
እቲ ናይ ስራሕ 
ሙድ ምስ ዝኣብየኒ፡ 
ፕያኖ እሃርም፣ ስእሊ 
እስእል፣ ኣሰራርሓ 
መግቢ ተማሂረ’የ 
- መግቢ እሰርሕ፣ 
ወዘተ. ናይ ግድን ኣይኰነን ኣብታ 
ዝሰርሓ ዘለኹ ክደርቕ። ቈርበት ስልችው 
ክብለኒ እንከሎስ ናብዚታት እቕይር። 
ወይ ከኣ የንብብ። ግጥሚታት ምንባብ 
እፈቱ’የ። እዚ ናታትኩም ግጥሚ ዳርጋ 
ኩሉ ኣንቢበዮ እየ፡” ብምባል፡ ሙድ 
ክኣብየና እንከሎ መለሳ ዝፈጥሩልና 
ንጥፈታት ከነካይድ ሓሳብ የቕርብ።
ዮናታን፡ ካብ መሰረቱ ኣብቲ ኣብ 

ገዛኦም ዝነበረ ዎርክ ሾፕ እዩ ምስ ስራሕ 
ተላልዩ። ብንኡሱ ብዝሓደሮ ናይ ስእሊ 
ፍትወት ከኣ ምስ ስነ-ጥበብ ተላልዩ። 
ኮቪድ ዝደረኾ ናብ ምስራሕ ቦርሳን ካልእ 
መጸባበቒታትን ኣቢሉ። ብቐንዱ ናይ 
ክራፍቲን ዕዮ እዩ ዝሰርሕ። ኣብ ቀጻሊ፡ 
እኹል ግዜ ኣብ ዝረኸበሉ እናሰርሐ፡ 
ናብቲ ናይ ክራፍቲን ዕማም ተመሊሱ 
ብምስራሕ ምርኢት ከካይድ ናይ ነዊሕ 
መደብ ኣለዎ። 
ናብዚ ሞያ’ዚ ክኣቱን ናብ ከምዚ 

ዝኣመሰለ ምርኢት ኢደ-ጥበባዊ ስራሕት 
ከካይድ ምብቅዑን፡ ንሞያኡ ዝሓገዞ 
ትምህርቲ ተኸታቲሉ እንተ ነይሩ 
ክፈልጥ ተወኪሰዮ። ምስዚ ዘቕረቦ 
ምርኢት ዝተሓሓዝ ዝዀነ ትምህርቲ 
ኣይተኸታተለን። “ብሓፈሻ ኣርት እየ 
ተማሂረ። እቲ ትምህርቲ ንቕዲ ቦርሳታት 
ኣብ ምውጻእ ይሕግዘኒ’ዩ። ግን ካብ 
ትዕዝብትን ባዕላዊ ድሌትን ዝብገስ’ዩ። 
ነቲ ቕርጺ ናይቲ ቦርሳታት ክትነድፍ ኣብ 
ሰለስተ ወረቐት ክትስእሎ ኣሎካ፣ እቲ 

ኣብ ምስኣል ዘጥረኹዎ ዓቕሚ ኣብዚ 
ይሕግዘኒ፣ ሕንጻጻት ጌርካ ኣብ ወረቐት 
ምስኣልን ነቲ ዓቐን ብግቡእ ምንዳፍን 
የድልዮ። እምበር ነዚ ዝምልከት ብፍሉይ 
ዝተመሃርኩዎ የለን፡” ይብል።
ኣብ ዝዀነ ስራሕ ሕጽረታት ከጋጥም 

ይኽእል’ዩ። እቲ ዝዕወት ግን እቲ 
ክንዮ ሕጽረታት ዝሓስብ ኣእምሮ’ዩ። 
ከምዚ እንተ ዝነብረኒ ከምዚ ምገበርኩ 
ዘይኰነስ፡ እዚ ኣምጺአ ከምዚ ክገብር’የ 
እዩ ዘዕውት። “ሕጽረታት መሊኡ’ዩ። 
ግን ነቲ ትሰርሖ ትፈትዎ፡ ትሞተሉ እንተ 
ዄንካ ንዕኡ ኢልካ ዘይግበር ነገር የለን፡” 
ዝብል መረዳእታ ሒዙ’ዩ ነቲ በብእዋኑ 
ዘጋጠሞ ሕጽረት ገንዘብን ጥረ-ነገርን 
ክስዕሮ ዝበቕዐ።
ናበይ ንምብጻሕ’ዩ እቲ ጕዕዞ? 

እዚ ቐሪቡ ዘሎ ስራሓት ኢደ-ጥበብ 
ብዝሰፍሐን ዝበዝሐን ዓቐን ተዳልዩ 
ኤርትራዊ ፍርያት ኰይኑ ኣብ ዓበይቲ 
ማእከላት ዕዳጋ ዓለም ክንርእዮ ርሒብ 
ተኽእሎ ኣሎ። ኣርማ ‘ሜራስ’ ዘለዎ፡ 
ኤርትራዊ መበቈል፡ ኤርትራዊ ፍርያት፡ 
ኤርትራዊ ምስሊ ዝተሓንገጣ ሞዴላት 
ኣብ ሃገርና፡ ዞባና፡ ኣህጕርናን ዓለምን 
ክንርእየሉ ዘይንኽእል ምኽንያት ከኣ 
የለን። እዚ ብድሩት ዓቕሚ ጽቡቕ 
ስራሓት ንምርኢት ዘቕረበ መንእሰይ፡ 

ብዝሰፍሐን ዝማዕበለን መሳርሒታት 
ብሉጽ ፍርያት ከፍሪ እቲ ዓቕሚ ኣብ 
ኢዱ ከም ዘሎ ይርኣየካ። 
“እዚ ናይ ቦርሳ ስራሓት ‘ሜራስ’ ዝብል 

ስም ፍርያት ሂብናዮ ኣለና። ኣብ ናይ 
ቈርበት ስራሓት በዚ ስም’ዚ ዝሓሸን 
ዝማዕበለን ፍርያት ክንሰርሕ መደብ 
ኣሎና። ብድሕሪኡ ናበይ ከም ንኸይድ 
ክንርእዮ ኢና፣ ዓቢ መደብ ግን ኣሎና። 
ኣይከነብኵርን ኢና፣ እናሰራሕና ክንከይድ 
ኢና። ስራሕና ኸኣ መልስን መዕለብን 
ክህበና’ዩ።”
‘ሜራስ’ ዝብል ቃል ‘ውርሻ’ ዝብል 

ትርጉም ኣለዎ። ዝዀነ ነገርን ሰብን 
ይወራረስ ምዃኑ’ዩ ዝኣምን ዮናታን። 
እናተወራረሰ ኸኣ’ዩ ቀጻልነቱ ዘረጋግጽ። 
ኣብ ዓድና ስኣን ምውርራስ ዝተፈላለየ 
ጥበብ ጠፊኡ’ዩ ዝብል መረዳእታ ድማ 
ኣለዎ። ዕዮታት ኢደ-ጥበብ ክመሓላለፍ 
ኣለዎ ካብ ዝብል መረዳእታ እዮም ሜራስ 
ዝመረጹ። “ምሳይ ንዘለዉ መንእሰያት እቲ 
ዝፈልጦ እናመሃርኩዎም’የ ዝኸይድ። 
ኣነ ካብ ኣቦይ፡ ኣቦይ ካብ ኣባሓጐይ 
ዝወረስናዮ ጥበብ፡ ናብ ዝቕጽሉ ከነውርሶ 
ኣሎና’የ ዝብል። ብኸምኡ ኸኣ እሰርሕ። 
ካብ ኣቦይ ሞያ ዕዮ ሓጺን ተማሂረ፣ ኣነ 
ኸኣ ናይ ዕንጨይትን ቈርበትን ወሲኸሉ 
- ጌና’ውን ክውስኽ’የ ዝደሊ - ዝቕጽሉ 
ኸኣ ይውስኹሉ። ነዞም ንኣሽቱ መሰረት 
እንተ ኣትሒዝናዮም ንሳቶም ክቕጽልዎ 
ይኽእሉ እዮም።”



ሓዳስ   ኤርትራ

ማግነዚዩምን ዝኣመሰሉ መኣዛታት መግቢ 
ዝርከቦ’ዩ። ኣብ ምንካይ ጸቕጢ ደም ተራ 
ዘለዎ ድማ - በዞም ዝተጠቕሱ መኣዛታት 
መግቢ ሃብታም ስለዝኾነ ምዃኑ እቶም 
ተመራመርቲ ይእምቱ። ጸቕጢ 
ደም ዘለዎም ኣባላት ስድራቤት ዘለወን 
ኣደታት እምበኣር፡ ዘዳልውኦ መግቢ 
ትሑት ቅብኣት ዘለዎ ክኸውን ከምዘለዎ 
ኣተሓሳሲቦም። 
ንሳቶም ኣስዒቦም፡ ልዑል ጸቕጢ ደም 

ሕማም ልቢን ወቕዒን ዘጋድድ ብምዃኑ፡ 
ጸቕጢ ደም ዘለዎም ሰባት ቅብኣት 
ዝበዝሖ መግቢ ካብ ምምጋብ ክቑጠቡ 
መኺሮም። 
ኣቐዲሙ ብዝተኻየደ መጽናዕቲ፡ 

ብትሑት ቅብኣት ዝስርሑ ውጽኢት 
ጸባ ዝኾኑ መግብታት፡ ጸቕጢ ደም ኣብ 
ምቁጽጻር ሓገዝቲ ከምዝኾኑ ተገሊጹ። 
ከምኡ’ውን ብዙሕ ፍሩታታትን 
ኣሕምልቲን ምብላዕ፡ ስሩዕ ኣካላዊ 

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ካብ ኣዕኑድ ምዉቕ ሓዳርሎሚ ካብ ማንም ንላዕሊ ዝምድና ሓዳር 
ሓያል ስራሕ ዘድልዮ ኮይኑ ይርከብ ኣሎ። 
ዝበዝሑ ሓደስቲ መጻምድቲ፡ ሕጕስን 
ነባሪን ዝምድና ክህልዎም’ዮም ዝምነዩ። 
እንተኾነ፡ ‘ኣደኻ ከምዝለኣኸትካ ዘይኮነስ 
ዕዳጋ ከምዝጸንሓካ’ዩ” ከም ዝበሃል፡ እቲ 
ዝደልዩዎን ዝምነዩዎን ኩሉ ግዜ ግብራዊ 
ኮይኑ ኣይረኽብዎን። እቲ ምንታይ፡ ሕጕስ 
ሓዳር ብድሆታትን ጸገማት ሰጊርካ ዝብጻሕ 
መስርሕ ብምዃኑ። መጻምድቲ ቀለልቲ 
መምርሒታት ተጠቒሞም ዝምድና ሓዳሮም 
ትርጉም ዘለዎ፡ ሓጎስ፡ ፍቕሪን ቀጻልነትን 
ዘለዎ ክገብሩዎ ይኽእሉ’ዮም። እቶም 
መምርሒታት ድማ እዞም ዝስዕቡ’ዮም፡- 
1. ኩሉ ግዜ መጻምድኻ ንዝወስዶ ስጉምቲ፡ 

“ጸቕጢ ደም ዘለዎም ኣባላት ስድራ-ቤት፡ ትሑት ቅብኣት ዘለዎ ርጉኦ ክምገቡ ኣለዎም” ክኢላታት
ኣደታት፡ ንስድራ-ቤት ዝኸውን መግቢ 

ኣዳልየን ዝቕርባ እየን። ስለዝኾነ፡ ዓቐን 
ናይቲ ዝሰርሓኦ ዓይነት መግቢ ምስ 
ጥዑይ ኣመጋግባ ዝኸይድ ምዃኑን 
ዘይምዃኑን ከረጋግጻ ሓላፍነት 
ኣለወን። እዚ ማለት፡ እቲ ዝኽሽናኦ 
ወይ ዘዳልዋኦ ዓይነት መግቢ መኣዛዊ 

ትሕዝቶኡ - ማለት ዓቐን ፕሮቲኑ፡ 
ስብሑ፡ ካርቦሃይድረትን ቫይታሚንን 
ፈሊጠን ከዳልዋኦ ዝጸበቐ ብምዃኑ። እዛ 
እትስዕብ ጽሕፍቲ፡ ነዚ እትምልከት ኮይና፡ 
ተመራመርቲ ብመጽናዕቲ ዘረጋገጹዎ 
ውጽኢት’ዩ። ብፍላይ ኣደታት 
ድማ - ከስተውዕላላ እናዘኻኸርና ናብ 

ትሕዝቶኣ፦ 
ኣብ’ቲ መጽናዕቲ ናይ’ቶም 

ተመራመርቲ፡ ትሑት ቅብኣት ዘለዎ 
ርጉኦ ምምጋብ፡ ካብ ልዑል ጸቕጢ ደም 
ክከላኸል ከምዝኽእል ይገልጽ። 
እቲ መጽናዕቲ ን15 ዓመታት ዝቐጸለ 

ኮይኑ፡ እቶም ትሑት ቅብኣት ዘለዎ ርጉኦ 
ዝበልዑ ሰባት፡ ምስ’ቶም ልዑል ቅብኣት 
ዘይበልዑ ምስ ተወዳደሩ፡ እቶም ትሑት 
ቅብኣት ዝወሰዱ፡ ልዑል ጸቕጢ ደም 
ከማዕብሉ ዘለዎም ዕድል ኣዝዩ ውሒዱ 
ተረኺቡ። እቶም ልዑል ቅብኣት ዘለዎ 
ርጉኦ ዝምገቡ ዝነበሩ ሰባት ድማ፡ ካብቶም 
ትሑት ቅብኣት ዝበልዑ ብ31% ልዑል 
ጸቕጢ ደም ኣማዕቢሎም ስለዝተረኽቡ፡ 
ጸቕጢ ደም ዘለዎምን ብዕድመ ዝደፍኡን 
ሰባት ትሑት ቅብኣት ዘለዎም መግቢ 
ክምገቡ ኣዘኻኺሮም። 
ትሑት ቅብኣት ዘለዎ ርጉኦ፡ ልዑል 

ፕሮቲን ከም ካልሲዩም፡ ፖታሲዩምን 

ሓገዝቲ ሓሳባት ኣብ ሓዳርኣብ ሓዳሮም፡ ፍጹማት ኮይኖም ዝጅምሩ 
መጻምድቲ የለዉን። ምኽንያቱ፡ ሓዳር 
ኣብ ብዙሓት ክእለታትን ተመኩሮታትን 
ዝምርኮስ ብምዃኑ። ንኣብነት፡ ንገዛእ 
ርእስኻ ክትርዳእ ምኽኣል፡ ንመጻምድኻ 
ክትርድኦ ምኽኣል፡ ኣብ ጉዕዞ ጽቡቕ 
ገይርካ ምቅላስ፡ ንዘጋጥሙኻ እንተታት 
ወትሩ ድሉው ስነ-ኣእምሮኣዊ ኣቃውማ 
ምስራጽ፡ ጸገማት ክትፈትሕ ምኽኣል. . . 
ወዘተ ምጥቃስ ይከኣል።
ገለ ግዜ፡ ምስ ስድራቤትና ክንዓቢ 

ኣብ ቅድሚ ህዝቢ ይኹን ኣብ ውልቂ 
ሓገዝካን ኣኽብሮትካን ግለጸሉ። ርግጽ’ዩ፡ 
ምኽንያት ብዘለዎ ዘይክትሰማማዕ ትኽእል 
ኢኻ። እዚ ግን ኩሉ ግዜ ብፍቕሪን ብዘይ 
ክርክርን፡ ኣብ ውልቅኹም’ዩ ክግበር ዘለዎ። 
ነብሲ-ወከፍኩም ኣብ ዝተፈላለዩ ጉዳያት 
ነናትኩም ውልቃዊ ርእይቶታት ክህልወኩም 
ንቡር ምዃኑ ምስትውዓል የድሊ። ጌጋ ወይ 
ሓቂ ተባሂሉ ዝነኣኣስን ምኽንያት መበኣሲ 
ዝኸውንን ርእይቶ ድማ የለን። ይዕበ ይንኣስ 
ዝኾነ ርእይቶ ጥቕሚ ከምዘለዎ ምፍላጥ። 
2. ንመጻምድኻ እመኖ፡ ከም እትኣምኖ 

ድማ ብግብሪ ኣርእዮ። ኩሉ ግዜ ብዝከኣለካ 

ብምሉእ እምነት ነቲ ቅኑዕ ክትገብር ምዃንካ 
ኣረጋግጸሉ። 
3. ኩሉ ግዜ ንመጻምድኻ ህሉው ምዃንካ 

ኣፍልጦ። 
4. ክትገብሩዎ እትኽእሉ ዘበለ ሓቢርኩም  

ግበሩዎ። 
5. ለጋስን ኣድናቒን ኩን። እዚ ከኣ ኣብ 

ቅድሚ ህዝቢ ይኹን ብውልቂ ግበሮ። 
6. ክትሕግዞ እንተ ዘይሓቲቱካ መጻምድኻ 

ጸገማቱ ባዕሉ ክፈትሕ ዕድል ሃቦ። 
7. ዋላ ምስ’ቲ መጻምድኻ ዝህበካ ርእይቶ 

ኣይትሰማማዕ፡ ንዘረባኡ ግን ኩሉ ግዜ ጽን 
ኢልካ ስምዓዮ። 
8. ኣማራጺታት እናሃብካ ንመጻምድኻ ናይ 

ምትብባዕ ባይታ ፍጠረሉ።

እንከለና እንመሃሮም ኣገባባት ኣብ 
ሓዳርና’ውን ከነዘውትሮም ንደሊ ኢና። 
እዞም ዝዓበናሎም ኣገባባት (ባህሪያት) ግን፡ 
ኣብ ልዕሊ መጻምድና ኣብ እነንጸባርቐሉ 
እዋን፡ ዘይውጽኢታውያን ክኾኑ 
ይኽእሉ’ዮም። ነዚ ካብ ዘይምርዳእ ከኣ፡ 
ገለ መጻምዲ ነቲ ኣብ ስድራቤቶም 
ዝዓበዩሉ ኣገባብት ኣብ ልዕሊ ሓዳሮም 
(መጻምዶም) ከተግብሩዎ ስለዝርኣዩ፡ 

ኣብ ሓዳሮም ኣብ ዘይምርድዳእን 
ባእሲን ይኣትዉ። እዚ ዘረድኣና፡ ኣብ 
ልዕሊ ሓዳርካ ውልቃዊ ባህሪያትካ 
ምንጽብራቕ ፍጹም ክኸውን ዘይግብኦ 
ምዃኑ እዩ።
ስለ’ዚ፡ ዝዓበኻሉ ባህሪያት ኣብ ሓዳርካ 

ዘይሰርሕ እንተደኣ ኮይኑ፡ ብዝቐልጠፈ 
ከተወግዶን፡ ምስ መጻምድኻ 
ብሓባር ከስርሓኩም ዝኽእል ኣገባባት 

ምንቅስቓስ ምዝውታር፡ መዓልታዊ 
ካብቲ ንቡር ብሰለስተ ዕጽፊ ቅብኣት 
ዝጎደሎም ውጽኢት ጸባ መግብታት 
ምምጋብ፡ ኣዝዩ ድሩት ቅብኣት ዘለዎ 
ዕሹግ መግቢን ማእከላይ ዓቐን ሶዲዩምን 
ምውሳድ፡ ጸቕጢ ደም ኣብ ምንካይ 
ውጽኢታዊ ምዃኑ ይገልጽ። ትሑት 
ቅብኣት ዘለዎ ርጉኦ፡ ኣዕጽምቲ ዝተማልአ 
ጥዕና ክህልዎም ዝሕግዝ ከምዝኾነ’ውን 
ይግለጽ’ዩ። 
ኣብ መወዳእታ እቶም ተመራመርቲ፡ 

ጸቕጢ ደም ምስ ምውሳኽ ዕድመ 
እናዓበየ ዝኸይድ ሕማም ብምዃኑ፡ 
ምስ ደረጃ ዕድመ ዝኸይድ ኣመጋግባ፡ 
ጽኑዕ ሕክምናዊ ክትትል፡ ልዑል ቅብኣት 
ዘለዎ ርጉኦ ካብ ምምጋብ ምቑጣብን 
ነቲ ሕማም ኣብ ምቁጽጻር ሓጋዚ 
ስለዝገብሮ፡ መግቢ ኣባላት ስድራቤት 
ዘዳልዋ ኣደታት ወይ ኣሓት ብፍሉይ 
ከስተውዕላሉ ኣተሓሳሲቦም።

‘ምስ ወለድኺ ክትላዘቢ’ እመኽረኪ!ሓንቲ ብሪጣንያዊት ኰተቴ፡ ዶክተር ኮለን 
ናብ ዝተባህለት ክኢላ ስነ- ልቦና ሓደ ሕቶ 
ኣቕሪባ። እቲ ዘቕረበቶ ሕቶ፡ ወለዳ ኣብ 
መንጎኣን ሓዋን ዝተፈላለየ ኣመለኻኽታ 
ከምዘለዎም ዝገልጽ ኰይኑ፡ ከምዚ እዩ 
ዝንበብ፦  “ጓል 15 ዓመት ጐርዞ እየ። 
ሎሚ ሎሚስ ኣብ ቤተይ እንከለኹ እዩ 
ብሕትውና ዝስምዓኒ ዘሎ። ‘ካብ ገዛ ውጽኢ 
ውጽኢ’ ዝብል ስምዒት’ውን ይሓድረኒ 
ኣሎ። ናብ ከም’ዚ ኣውዲቑኒ ዘሎ ጠንቂ 
ከኣ - ወለደይ ቀንዲ ኣድህቦኦም ናብ ወዲ 
13 ዓመት ንእሽቶ ሓወይ ብምግባሮም’ዩ። 
ኵሉ ኣድህቦኦም ኣብኡ ስለዝገብሩ፡ ንዓይ 
ብዙሕ ግዜ ምስ ረስዑኒ እዮም። ንምንኣሰይ 
ሓወይ ልዕለይ እናፈተዉ የሸግሩኒ ኣለዉ። 
ክገርመኪ ዶክተር ኮለን፡ ንሱ እቲ ኣውራ 
ፍቱዎም እዩ። 
ኣብ ስፖርት ኣዝዩ ንፉዕ’ዩ፣ ንሳቶም ድማ 

ስፖርት ኣዝዮም’ዮም ዝፈትዉ። ናብ 
ዝተፈላለየ ውድድራትን ኣጋጣሚታትን 
ሒዞሞ’ዮም ዝኸዱ። ንዓይ ግን ውራይ 
ትምህርትኺ ግበሪ እናበሉ፡ እዛ ጠመተ’ኳ 
ንጋዶ ከሊኦምኒ ኣለዉ። ኣብ ገለ ግዜ፡ 
‘እንተዘይፍጠር ነይረ’ ዝብለሉ እዋናት 

ኣሎ። ዝሓለፈ ግዜ ኣብ ውድድር ስነ-ጥበብ 
ተሳቲፈ ዓተዊተ፣ ብዙሕ ኣየድነቑንን። 
ሓወይ ኣብ ስፖርት እንተተዓዊቱ ግን፡ 
ሓጐሶም መግለጺ’ዮም ዝስእኑሉ። ንኹላ 
ቤተሰብ፡ ቴለፎን ብምድዋል የበስሩዋ። ስለ’ዚ፡ 
ኣብ ገዛእ ገዛይ ብሕትውና ይስምዓኒ ኣሎ። 
ብኸመይ ንወለደይ ከምዝዛረቦም ሓርቢቱኒ’ዩ 
ዘሎ። ‘ብዙሕ ጠመተ ትህቡኒ የለኹምን፡ 
ቀንዲ ጠመተኹም ኣብ ሓወይ’ዩ ዘሎ” 
ኢለ እንተነጊረዮም ከኣ፡ “ተጸሊልኪ ኢኺ 
መስለኒ’’ ዝብል መልሲ ብምሃብ ከምዝነጽጉኒ 
ይርድኣኒ’ዩ። ስለ’ዚ፡ ዝኸበርኪ ዶክተር ኮለን፡ 
ከም ክኢላ ኣፈታትሓ ማሕበራዊ ጸገማት፡ 
ምኽርኺ ለግሰለይ።” 

ክትክተልን’ዩ ዘለካ። እንተዘይኮይኑ፡ ዋላ 
ቅሳነት ዘለዎ ሓዳር ይሃሉኻ፡ ኣብ ሂወት 
ግን - ሓደ ነገር ኣጕዲልካ ከምዘለኻ 
ስለዝገብረካ፡ ጸቕጢ ፈጢሩ፡ ሕጉስ ሓዳር 
ኣለኒ ክትብል ናብ ዘይትኽእለሉ ደረጃ’ዩ 
ዘብጽሓካ።  
ኣብ ሓዳር ዘጋጥሙ ጸገማት ክፍወሱ 

እንተደኣ ኮይኖም፡ ነቶም ኣብ ሓዳር 
ከስርሑና ዝኽእሉ ክእለታት ክንሃንጾም’ዩ 
ዘለና። ንኣብነት፡ ንምብህሃልን ጸገማት 
ንምፍታሕን ምምሃር የድሊ። ምስ 

ኣብ ገለ ስድራቤታት ሃገርና’ውን ከምዚ 
ዓይነት ጸገማት ይረአ’ዩ። ገሊኦም ወለዲ፡ 
ብፍላጥ’ዩ ክበህል እኳ ዝከኣል እንተዘይኰነ፡ 
ኣብ መንጎ ደቆም ናይ ጠመተ ወይ ኣረኣእያ 
ፍልልይ ክገብሩ ትዕዘብ ኢኻ። ንሓደ ወይ 
ንሓንቲ ሕልፊ ኣሕዋቱ ወይ ኣሕዋታ ገለ 
ሓለፋታት ክገብሩ ይረኣዩ። ብሰንኪ’ዚ ከኣ፡ 
ኣብ ደቆም ዘየድሊ ምጥምማት ይኽሰት። 
ወለዲ ነዚ ከምዚ ዓይነት ተርእዮ ብኣጋኡ 
ክነቕሑሉ ዘለዎም ምዃኑ እናኣዘኻኸርና፡ 
ናይ’ቲ ዶክተር ኮለን ብጽሞና ኣንቢባ ዝሃበቶ 
መልሲ ጽማቚ ተርጕምና ነቕርበልኩም - 
ሰናይ ንባብ። 
“ዝኸበርኪ ሓታቲት። ብቐዳምነት 

ጸገምኪ ንምፍታሕ ናብ ከም’ዚ ከማይ 
ዝኣመሰሉ ክሕግዙኺ ዝኽእሉ ምሁራት 
ምውካስኪ ከመስግነኪ እደሊ። ወለዲ 
ንደቆም ብማዕረ ጠመተን ኣልያን’ዮም 
ከዕብይዎም ዘለዎም። ወለድኺ ግን፡ 
ሕማቕ ኣጋጣሚ ኰይኑ፡ ሓላፍነቶም 
ዘንጊዖም ኣለዉ። ብዝዀነ፡ ነቲ ዘንጸባርቕዎ 
ዘለዉ ጌጋ፡ ብወገንኪ ተስፋ ከይቈረጽኪን 
ሞራልኪ ከይጐደለን ከተረድእዮም 
ክትጽዕሪ’ዩ ዘለኪ። እቲ ምንታይ፡ ዛጊት 
ዝዀነ ነገር ስለዘይተዛረብክዮም፡ ከምዚ 
ዝበልክዮ ይገብሩኺ ምህላዎም 
ዘይከስተውዕልዎ ይኽእሉ እዮም። እቲ 
ፍታሕ ግን፡ እንተተዛሪብክዮም ጥራይ’ዩ 
ክመጽእ ዝኽእል። ምናልባት’ውን ገና 
ጓል 15 ዓመት ስለዘለኺ፡ ኣብ ልዕለኺ 
ናይ ተርባጽ ቆላሕታ ዘየድልዮም ምዃኑ 
ኣሚኖም ክዀኑ ይኽእሉ። ስለ’ዚ ምዝራብ 
መሰረታዊ መፍትሒ እዩ። ምዝራቦም 
እንተደኣ ኣሕፊሩክን ኣፍሪሑክን ግን፡ እዛ 
ምኽሪ ደሊኺ ልኢኽክያ ዘለኺ ደብዳበ 
ክትህብዮም ትኽእሊ ኢኺ። ከም’ቲ 

ጠቒስክዮ ዘለኺ፡ ኣብ ልዕለኺ ልክዕ ከም 
ሓውኺ ኩርዓት ከም ዘይስምዖም ገሊጽኪ 
ኣለኺ። ንዓይ ከም ኣደ መጠን፡ እዚ ክሰምዕ 
እንከለኹ ኣዝዩ እዩ ልበይ ዝሰብረኒ። ከምዚ 
ምባለይ ንዓኺ’ውን ሕማቕ ስምዒት 
ክፈጥረልኪ ይኽእል’ዩ። ብተወሳኺ፡ 
ከም ኣደ ኰይነ ክርእዮ እንከለኹ፡ ደይ 
መደይ ኢሎም ይገብሩዎ ኣለዉ ኢለ 
ክድምድም ይኸብደኒ’ዩ። ሓደ ክትርድእዮ 
ዘለኪ ነጥቢ ድማ ኣሎ። ወለዲ፡ ደቆም 
ናብ ኩትትና ክምዕብሉ፡ ክዓብዩን ርእሶም 
ክኽእሉን እንከለዉ፡ ይዓብዩ ምህላዎም 
ይርስዕዎ እዮም። ኣብነት ናይ ገዛይ ክህበኪ። 
እቲ ዝዓበየ ወደይ፡ ወዲ 23 ዓመት ኰይኑ 
- ኣብ ስራሕ ዓለም ዝርከብ ዘሎ’ዩ። ኣነ 
ከም ወላዲቱ መጠን፡ እኹል ጠመተ ወይ 
ኣድህቦ እንተዘይሂበዮ፡ ቀልጢፉ’ዩ ዝሕብረኒ። 
ስለ’ዚ፡ ወለድኺ እንታይ ከምዝስምዓኪ 
ክፈልጡ ስለዘለዎም፡ ንስኺ ቀልጢፍኪ 
ክትሕብርዮም ኣለኪ። ምስ ሓበርክዮም ፡
ነቲ ጸገም ሓቢርኩም ክትፈትሕዎ ዘጸግም 
ኣይክህሉን’ዩ።” ክትብል እቲ እንኮ መፍትሒ 
ጸገማት፡ ምዝርራብ ወይ ምብህሃል ምዃኑ 
መኺራታ።

መጻምድኻ ሃስያ ከየውረድካ ብኸመይ 
ክትቋዮቕ ትኽእል’ውን ንባዕሉ ተመኵሮ 
ዘድሊዮ እዩ። ከምኡ’ውን ክልቴኻ 
መጻምድቲ ናይ ምብህሃል መድረኽ 
ፈጢርካ ብዛዕባ ጸገማት ሓደ ብሓደ 
ክትዘራረብን ፍታሕ ክትረኽበሉን 
ኣለካ። ጸገማትካ ክውሕጠካ ከተፍቅደሉ 
ኣይግባእን። በዓል ሞያ ምውካስ’ውን 
መጻምድቲ ክትረዳድኣሎም ዘይክኣልካ 
ነጥብታት መፍትሒ ክትረኽበሉ 
ይሕግዘካ እዩ።

ሌላ ምስ ቤት-ጽሕፈት ካዳስተርን ዕማማቱን 

ብቤት-ጽሕፈት ካዳስተር (ሚ.መ.ማ.ኣ) ዝተዳለዉ ጽሑፋት
5. ካዳስትራዊ ስርዓታት ዓለምና 5. ካዳስትራዊ ስርዓታት ዓለምና 

እንታይ ይመስሉ?እንታይ ይመስሉ?

ምዝገባ መሬት ይኹን ካዳስትራዊ 
ምዝገባ፡ ነዊሕ ታሪኽ ኣለዎ። ክልቲ፡ ምስ 
ምፍላም ቅየሳዊ ንጥፈታት ተጀሚሩ። 
ቅየሳ (ምዕቃን) መሬት ንፈለማ ግዜ ኣብ 
ጥንታዊት ግብጺ ከም ዝፈለመ ይእመን። 
ኣብ ወሰናስን ፈልግ ኒል ቀዋሚ ናይ ህዝቢ 
ሰፈራን መስኖኣዊ ሕርሻን ብምጅማሩ 
ንነፍሲ-ወከፍ ስድራቤት ዝኸውን ቃጽዖ 
መሬት ብምዕቃን ተዓዲሉ። ተዓቂኑ 
ዝተዓደለ መሬት ድማ፡ ኣብ መዝገብ 
ክሰፍር ጀሚሩ። ከም’ዚ ኢሉ ምዝገባ 
መሬት፣ ካዳስትራዊ ምዝገባን ቅየሳን 
ኣብተን ቀዳሞት መበቆል ስልጣኔ ዝኾና 
ሃገራት - ከም ግብጺ፡ ማእከላይ ምብራቕ 
(ሞሶፖታምያ ናይ ሎሚ ዒራቕ)፡ ህንዲ፡ 
ቻይና. . . ወዘተ ዝኣመሰላ ተጀሚሩ። 
ካዳስትራዊ ስርዓት ግን፡ ድሒሩ 
ኣብ መበል 18 ክፍለ ዘበን እዩ ኣብ 
ኤውሮጳ ተኣታትዩ።
ትርጉም ቅየሳ፡ ምዝገባ መሬት፡ ካዳስተር 

ምግላጽ ኣድላዪ እዩ። ቅየሳ፡ ‘ጥበብ ናይ 
ምዕቃን መኣዝን (ኣንፈት) ወይ ምሕንጻጽ 
ናይ ምልክታትን ዶባትን ንምውሳን 
ማለት እዩ’። እዞም መፍለዪ ምልክታት 
እዚኦም፡ ኣብ ጽፍሒ መሬት ወይ 
ትሕቲ መሬት ክኾኑ ይኽእሉ። ምዝገባ 
መሬት፡ “ምምዝጋብ መሰል ተጠቃምነት 
ወይ ዋንነት መሬት (ብሕታዊ ዋንነት 
መሬት ኣብ ዘለወን ሃገራት) ወይ 
መስርሕ ስነዳ መሰላት ኣብ መሬት 
ብመልክዕ ምዝገባ ውዕላት” ማለት’ዩ። 
ካዳስተር ከኣ፡ “ኣብ ቃጽዖ ዝተመርኮሰ፡ 
ሓደ መልክዕ ናይ መሬት ስርዓተ-
ሓበሬታ” ኮይኑ፡ ጽሑፋውን ስእላውን 
ሓበሬታ የጠቓልል። ኣብ ዋንነት ወይ 
ተጠቃምነት፡ ክብሪ፡ ኣጠቓቕማ መሬት 
ወዘተ. . . ድማ የተኩር። ካዳስተር 
ብቐንዱ፡ ንምሕደራ መሬትን ካልእ 
ቀዋሚ ንብረትን ይሕግዝ። ምዝገባ 
መሬት ይኹን ካዳስትራዊ ምዝገባ 
ሕጋዊ ተፈላጥነት የልብስን፡ ውሕስነት 
ቀዋሚ ንብረት የረጋግጽን። ካዳስትራዊ 
ምዝገባ፡ ካብ ምዝገባ መሬት ዝፈልዮ - 
ልዕሊ ምዝገባ መሬት ብምኻድ፡ ኣብ 
ተጠቃምነት ወይ ዋንነት ዘይወዓለ 
(ዘይተዓደለ) መሬት’ውን ዝምዝግብ 
ብምዃኑ እዩ። 
ካዳስትራዊ ምዝገባ፡ ድሒሩ ኣብ 

መወዳእታ 18 ክፍለ ዘበን - ኣብ ግዜ 
ሃጸይ ናፖልዮን ቦናፖርት ኣብ ፈረንሳ 
(ኤውሮጳ) ተጀሚሩ። እቲ ቀንዲ ዕላማኡ 
ከኣ፡ ግብሪ መሬት ንምእካብ ነበረ። ሃጸይ 
ናፖልዮን ናይ ምስፍሕፋሕ ጥሙሕ 
ስለ ዝነበሮ፡ ኣማኢት ቀየስቲ መሬት 
ብምውፋር፡ መሬት መቓቒሉ ንዜጋታት 
ዓደሎን ከም ዝምዝገብ ገበሮን። ካብኡ 
ከኣ፡ ሚልዮናት ገንዘብ ንመዓላ ወራሪ 
ሰራዊቱን ወተሃደራዊ ንዋትን ዝውዕል  
ይእክብ ነበረ። ብስዕረት ድኣ ተኾሊፉ 
እምበር፡ ወራሩ ክሳብ ናብ ሰፊሕ 
መሬት ሩስያ ገስጊሱ ነበረ።
ኣብ ኤውሮጳ፡ ካዳስትራዊ ምዝገባ 

ክጅምር እንከሎ፡ ንጽል ዕላማ - ማለት 
ግብሪ መሬት ንምእካብ ነበረ። ኣብዚ 
ዘሎና እዋን ግን፡ ካዳስተር ብዙሕ 
ዕላማታት ኣለዎ፣ ብዓል ብዙሐ-ዕላማታት 
ተባሂሉ ከኣ ይጽዋዕ። እዚ ድማ፡ ግብሪ 
ወይ ክራይ መሬት ንምእካብ፡ ውሕስነት 
ተጠቃምነት መሬትን ዋንነት ካልእ 
ቀዋሚ ንብረት ንምውሓስ፡ ስሉጥ 
ምትሕልላፍ ንምርግጋጽ፡ እዋናዊ 
ስታቲስቲካዊ ሓበሬታ ንምሕደራ 
ንምሃብ፡ ኣጠቓቕማን ሃብትን መሬት 

ብውጥን ንምምራሕ፡ ዘላቒ ኣከባብያዊ 
ምዕባለ ንምውሓስ፡ ኣብ መሬት ተደኵኑ 
ዝተመዝገበ ቀዋሚ ንብረት ትሕጃ 
ብምትሓዝ ካብ ባንክ ልቓሕ ንምርካብ፡ 
ቆጸራ ህዝቢ ንምክያድ፡ ትሕቲ መሬት 
ዝዝርጋሕ ካርታ (መስመር) ናይ 
ኣገልግሎታት ኤለክትሪክ፡ ተሌፎን፡ ማይን 
ረሳሕ ፈሳስን. . . ወዘተ ከም መወከሲ 
ንምግልጋል እዩ። እምብኣር፡ ዘበናዊ 
ካዳስትራዊ ስርዓት ኣብ ሓደ እዋን 
ንብዙሕ ዕላማታት የገልግል ማለት’ዩ። 
እንተኾነ፡ ኩለን ሃገራት ነዚ ዝተጠቕሰ 
ብምልኡ ይጥቀማሉ ማለት ኣይኮነን። 
ንኣብነት፡ ቆጸራ ህዝቢ ምስ ካዳስትራዊ 
ስርዓት ናይ ሽወደን ውሁድ እዩ።
ካዳስትራዊ ስርዓታት ኣብ ታሪኽ፡ 

ያታን ባህልን፡ ፖሊሲ ሃገራት. . . ወዘተ 
ብምምርኳስ፡ ኣብ ዝውታረን ዕላማታትን 
ይፈላለዩ እዮም። ኣብ ምዕራብ ኤውሮጳ፡ 
ኣብ ከም በዓል ጀርመን፡ ኣውስትርያ፡ 
ስዊዘርላንድ፡ ሆላንድ ዝኣመሰላ ሃገራት፡ 
ስርዓታት ካዳስተርን ምዝገባ መሬትን 
ብቐረባ ዝተኣሳሰሩን ዝተዛመዱን እዮም። 
ኣብ ካልኦት ሃገራት - ከም ስጳኛ፡ 
ኢጣልያ፡ ፖርቱጋል፡ ግሪኽ. . . ወዘተ 
ዝኣመሰላ ከኣ፡ ብናይ ፈረንሳ ካዳስትራዊ 
ስርዓት ዝተጸልዋ ብምዃነን፡ ስርዓታት 
ካዳስተርን ምዝገባ መሬትን ብቐረባ 
ዘይተኣሳሰሩን ዘይተዛመዱን እዮም። 
ካዳስትራዊ ስርዓት ይኹን ምዝገባ 
መሬት ኣብ ዓባይ ብሪጣንያ፡ ድሒሩ እዩ 
ተጀመሩ። እቲ ኣብ ሃገራት ኤውሮጳ፡ 
ኣብ ካዳስትራዊ ስርዓት ዝተራእየ 
ፍልልይ፡ ጽልዋኡ ኣብተን ኣብ ትሕቲ 
መግዛእተን ዝነበራ ሃገራት ኣፍሪቃን 
ካልኦት ሃገራትን ገዲፉ እዩ። ኤውሮጳዊ 
መግዛእቲ፡ ንምዕባለ ያታዊ ሕብረተ-
ሰባዊ ትሕዝቶ መሬት ኣፍሪቃ (ከም 
ናይ ኢጣልያ ኣብ ኤርትራ) ዓንቂፍዎን 
ብኣሉታ ጸልይዎን እዩ።
ካዳስተር ናይ ፈረንሳ - ከም ፈላሚ 

ካዳስተር መጠን፡ ኣብ ምትእስሳር 
ካዳስትራዊ ምዝገባን ምዝገባ መሬትን 
ውሁድ ከም ዘይኮነ ኣቐዲሙ ተሓቢሩ 
እዩ። እቲ ዘይምውህሃድ እቲ ክሳብ’ዚ ቀረባ 
እዋን ጽልዋኡ ኣይሃሰሰን። እዚ ጽልዋ’ዚ 
ኣብ ናይ ቅድም ግዝኣት ፈረንሳ (ፍራኮ-
ፎን) ዝነበራ ሃገራት ኣፍሪቃ፣ ኣብ - ከም 
በዓል ኣልጀርያን ካልኦት ናይ ምዕራብ 
ኣፍሪቃ ሃገራት - ከም ሰነጋል፡ ጫድ፡ 
ማውሪታንያ ዝኣመሰላን ጎሊሑ ይርአ።
ካዳስትራዊ ምዝገባ ኣብ ዓባይ ብሪጣንያ፡ 

ምስ ናይ ካልኦት ሃገራት ኤውሮጳ 
ኣዛሚድካ ክርአ እንከሎ፡ ድሒሩ እዩ 
ተኣታትዩ። ግድነታዊ ምዝገባ መሬት 
ግን፡ ሓፈሻዊ መዳውብቲ ዝጥቀም፡ 
ኣብ ናይ እንግሊዝ ሕግን ልምድን 
ዝተመርኮሰ ኣቐዲሙ ተኣታትዩ ነይሩ። 
ካዳስትራዊ ምዝገባ ናይ ኣውስትራልያን 
ኒውዚላንድን፡ ኣብ ሕግን ልምድን ናይ 
ዓባይ ብሪጣንያ ዝተመርኮሰ፡ ብስርዓተ-
ቶረንስ ዝፍለጥ ኮይኑ እዩ ተኣታትዩ። 
ጽልዋ ናይ ቶረንስ ስርዓት ብግዴኡ፡ 

ኣብ ምብራቕን ደቡብን ኣፍሪቃን 
(ከንያ፡ ታንዛንያ፡ ዩጋንዳ፡ ደቡብ-ኣፍሪቃ. 
. .) ምዕራብ ካናዳን ይርአ። እዚ ዓይነት 
ካዳስተር ንኣውስትራልያን ኒውዚላንድን 
ተባሂሉ ዝተኣታተወ ብምዃኑ፡ ብኽልተ 
ምኽንያታት ንሃገራት ኣፍሪቃ ዝበቅዕ 
ኣይኮነን። ቀዳማይ፡ ኣብ ኣውስትራልያ 
ሰብ ዘይሰፈሮ ሰፊሕ ናጻ (ድንግል) መሬት 
ኣብ ቃጽዖታት ከፋፊልካ ንምዕዳል 

ዝተነድፈ ነበረ። ኣብ ኣፍሪቃ፡ ኣብ 
ምእታው ኤውሮጳዊ መግዛእቲ፡ ሰፊሕ 
መሬት ብያታዊ ኣገባብን ሕብረተ-
ሰባትን እዩ ተታሒዙ ጸኒሑ። ካልኣይ፡ 
ስርዓተ-ቶረንስ ልዑል ተክኒካዊ ልክዕነት 
ኣብ ቅየሳ ይጠልብ። እቲ ቅየሳ ምስ 
ውሁድ ሃገራዊ ስርዓት (National Co-
ordinate System) ክተኣሳሰር የድልዮ። 
ኣዚ ከኣ፡ ብዋጋ ኣዛሚድካ ክርአ እንከሎ፡ 
ምስ ቍጠባዊ ዓቕሚ ሃገራት ኣፍርቃ 
ዝኸይድ ኣይኮነን።
ካዳስትራዊ ስርዓት ኣብ ሃገራት ሰሜን 

ኤውሮጳ (ስካንዲናቭያ)፡ ኣብ ከም 
ደንማርክ፡ ሽወደን፡ ፊንላንድ፡ ኖርወይ 
ዝኣመሰላ - ስርዓታት ካዳስተርን ምዝገባ 
መሬትን ዝተወሃሃደ እዩ። ናይ ፊንላንድን 
ሽወደንን ካዳስትራዊ ስርዓታት፡ ብፍላይ 
ከኣ ብቐረባ ዝተኣሳሰሩ እዮም። ምስክር 
ዋንነት ምዝገባ ቀዋሚ ንብረት ዝውቱር 
እዩ። ናይ ክልቲአን ሃገራት ካዳስትራዊ 
ስርዓታት፡ ብመገዲ ‘ሰጓሚ ካዳስተር’ (pro-
gressive cadastre) ዝማዕበሉ እዮም። 
ሰጓሚ ካዳስተር ዝብሃል ናይ ቀደም 
ምዝገባ ከይነጸገ፡ ምስ ምዕባለ ተሳንዩ 
ምእንቲ ክኸይድ ንዕኡ እናኣማሓየሸን 
እናኣማዕበለን ዝስጉም እዩ። ካዳስትራዊ 
ስርዓት ናይ ሽወደን፡ ቅጽበታዊ (aut-
tomated) ኣብ መስመር ኢንተርነት 
ዝርከብ (online)፡ ዝተወሃሃደ ስርዓት ናይ 
ካዳስተር፡ ምዝገባ መሬት፡ ግብሪ መሬት፡ 
ቆጸራ ህዝቢ . . . የጠቓልል። ኣብዚ 
እዋን መብዛሕትአን ሃገራት ኤውሮጳን 
ገለ ሃገራት እስያን ኣመሪካን፡ ውሁድ 
ዲጂታል ካዳስተር ኣማዕቢለንን ኣብ 
ምምዕባልን ይርከባ።
ካዳስትራዊ ምዝገባ፡ ኣብ ምብራቕ 

ኤውሮጳ ክሳብ ፈለማ 1990’ታት ካብቲ 
ናይ ምዕራብ ኤውሮጳ ዝተፈልየን 
ዘይማዕበለን ነይሩ። ብዙሓት ካብአን ኣካል 
ሕብረት ሶቭየት ወይ ኣብ ትሕቲ ጽልዋኣ 
ነይረን። ኣብ ከም በዓል ቸክ ረፓብሊክ፡ 
ቡልጋርያ፡ ፖላንድ፡ ሃንጋሪ፡ ሩመንያ፡ 
ስሎቫክያ . . . ወዘተ ክሳብ 1990’ታት፡ 
ያታዊ ካዳስተር ዓብላሊ ነይሩ። ካዳስትራዊ 
ስርዓት ናይ ኤርትራ’ውን ብተመሳሳሊ፡ 
ያታውን ወለንታውን ኮይኑ እዩ ጸኒሑ። 
እንተኾነ፡ ምዝገባ መሬትን ካልእ ቀዋሚ 
ንብረትን ውሁድ ኮይኑ ብሓባር ይምዝገብ 
ነይሩ። ኣብዚ ግዜ’ዚ፡ መብዛሕትአን 
ሃገራት ምብራቕ ኤውሮጳ፡ ብሓገዝ 
ሕብረት ኤውሮጳ ምምሕያሽን ዝላን 
ኣብ ካዳስትራዊ ምዝገባ ብምትእትታው፡ 
ኣብ ምምዕባል ዲጂታላዊ ካዳስተር 
ይርከባ። ኣብ ፈደረሽን ሩሲያ’ውን፡ 
ምዝገባ መሬትን ካዳስትራዊ ስርዓትን ኣብ 
ምምዕባል ይርከብ። መሬት ከይመዝገብካ 
ብግቡእ ከተመሓድሮ ኣጸጋሚ እዩ።
ካዳስትራዊ ስርዓት ኣብ ኣፍሪቃ፡ 

ጽልዋ ናይ ኣንግሎ-ሳክሶንን ፈረንሳን 
ዘለዎን ብቐረባ ዘይተወሃሃደን እዩ። ኣብ 
ሃገራት ኣፍሪቃ ብሓፈሻ፡ ስርዓታት 
ካዳስተርን ምዝገባ መሬትን፡ ከምቲ ዝድለ 
ኣይሰጐመን። ኣብዚ ቀረባ እዋን ዝተኻየደ 
መጽናዕቲ ከም ዝሕብሮ፡ ካብ 75-90% 
ካብ መሬት ኣፍሪቃ ኣይተመዝገበን። ከም 
ሳዕቤን ድማ፡ ድኹም ምሕደራ መሬትን 
ትሑት እቶታውነትን ብምዕብላል፡ 
ድኽነትን ጥሜትን ንሚልዮናት ኣህዛብ 
ንስቓይ ሸሚሙ ይርከብ። 
ኣብ ኤርትራ፡ ካዳስትራዊ ምዝገባ 

ኣብ ግዜ መግዛእቲ ኢጣልያ - ኣብ 
መወዳእታ 19 ክፍለ ዘበን ዝተኣታተወን፡ 

ነዊሕ ዕድመ ዘለዎን’ኳ እንተኾነ፡ ጌና 
ዘይምሉእነት ዝዓብለሎ እዩ። ይኹን’ምበር፡ 
ቤ/ጽ-ካዳስተር ሰጓሚ ዓይነት ካዳስተር 
ብምኽታል፡ ነቲ ዝጸንሐ ምዝገባ እናማዕበለ፡ 
ታተ እናበለ ንቕድሚት ይስጉም ኣሎ። 
ካዳስትራዊ ምዝገባ፡ ብድሩትነት ዓቕሚ 
- ማለት ሰብኣውን ትካላውን፡ ናብ 
ግድነታዊ ምዝገባ ክሰጋግር ኣብ ርእሲ 
ዘይምኽኣሉ፣ እቲ ስእላዊ ሓበሬታ’ውን 
ጌና ምስቲ ጽሑፋዊ ሓበሬታ ኣብ 
ዳታ-በይዝ ኣይተወሃሃደን። ንምምዕባሉን 
ንምውህሃዱን ግን ይጽዓረሉ ኣሎ።
ህዝቢ ኣብ ምምዕባል ዝርከባ ሃገርት 

ሳልሳይ ዓለም፣ ብቀንዱ ድኽነትን 
ሕሰም መነባብሮን ዝመበገሲኡ፡ ስራሕ 
ንምድላይን መነባብሮኡ ንምምሕያሽን 
ካብ ገጠራት ናብ ከተማታት ክውሕዝ 
ይርአ። ኣብ ከተማታትን ከባቢኡን 
ድማ፡ ካብ ፕላን ወጻኢ ሰፈራታት ሃኒጹ 
ይነብር። ዘይስሩዕ (ዘይተወጠነ) ሰፈራታት፡ 
ዓቢ ብድሆ ንካዳስትራዊ ምዝገባ እዩ። 
ንኣብነት፡ ኣብ ከባቢ ጆሃንስበርግ (ደቡብ 
ኣፍሪቃ) 10’ታት ኣሽሓት ዝበጽሕ 360 
ሻውላዊ ሰፈራታት ኣሎ። እዚ ሽግር ኣብ 
ካልኦት ሃገራት ኣፍሪቃ’ውን ተመሳሳሊ 
እዩ።
 ኣብ ኤርትራ ሃገርና እውን፡ ኣብ 

ኩለን ከተማታትን ሓውሲ ከተማታትን 
ብዓሰርተታት ኣሽሓት ዝቑጸሩ - ካብ 
ፕላን ወጻኢ ዝተሰርሑ ኣባይቲ ይርከቡ። 
ካብ ፕላን ወጻኢ ዝተሰርሑ ኣባይቲ 
ከተማ፣ ከተማ ኮይኑ ንከይምዕብልን 
ስሩዕን ስሉጥን ማሕበራዊ ኣገልግሎታት 
ንኸይቅረብን ዕንቅፋት እዮም። ኣብተን 
ምዕቡላት ዝብሃላ ሃገራት እንተኾነ እውን፡ 
ህዝቢ ብጻዕቂ ኣብ ዝነብሮ ከባቢታት 
ብፕላን ዘይተሰርሑ ሰፈራታት-ሻውላት 
ንምምዕባሎም ቀሊል ብድሆ ኣይኮነን። 
ንምምዕባል ናይዞም ሰፈራታት ዝወጽእ 
ገንዘብ፡ ከቢድ ቍጠባዊ ጾር ንምህናጽን 
ካዳስትራዊ ምዝገባን እዩ።
ኣብ ሰሜን ኣመሪካ፡ ከም’ቲ ናይ 

ኤውሮጳ ውሁድን ምዕቡልን ካዳስትራዊ 
ስርዓት ኣይጸንሐን። ኣብ ካናዳ እቲ 
ምዕራባውን መብዛሕትኡ ካልእ ክፋልን፡ 
እቲ ካዳስትራዊ ስርዓት ብዙሐ-ዕላማታት 
ኮይኑ፡ ‘ስርዓተ ቶረንስ’ ይኽተል። 
ፈደራላዊ መሬት ካናዳ፡ ኣብ ትሕቲ 
ዘውዳዊ ስልጣን ንግስነት ዓባይ ብሪጣንያ 
እዩ ጸኒሑ። ኣብ ሕቡራት መንግስታት 
ኣመሪካ፡ ምዝገባ መሬት ኣብ እዋን 
ብሕታዊ ምስግጋርን ምዝገባ ውዕላትን 
ብምምርኳስ ይካየድ። ኣብተን ብናይ 
‘ቶረንስ ስርዓት’ ዝተጸልዋ ዞባታት (states) 
ድማ፡ ወለንታዊ ምዝገባ መሬትን ምስክር 
ዋንነት ንብረትን ገኒኑ ይርአ።
ኣብ መብዛሕትአን ሃገራት ላቲን 

ኣመሪካ - ከም ብራዚል፡ ኣርጀንቲ፡ 
ቨነዝወላ፡ ኮሎምብያ. . . ወዘተ ዝኣመሰላ፣ 
ኣብ እዋን መግዛእቲ ስጳኛን ፖርቱጋልን 
ዝቖሙን፡ ብኣኦም ዝተጸልዉን ያታዊ 
ካዳስትራዊ ስርዓታት ዓብሊሎምዎ 
ጸኒሖም። ካብ’ዚ ቀረባ እዋን ጀሚሩ 
ግን፡ ኣድላይነትን ረብሓን ብዙሐ-ዕላማ 
ካዳስትራዊ ስርዓት እናበረኸ ብምምጽኡ፡ 
ንዓኡ እናተክኦን ናብ ዲጂታላዊ ካዳስተር 
እናማዕበለን ይኸይድ ኣሎ። 
ብሓፈሻኡ፡ እስያ ብቍጠባን ተክኖሎጅን 

ብቕልጡፍ እትምዕብልን እትግስግስን 
ዘላ ክፍለ ዓለም እያ። ኣብተን ብቍጠባ 
ዝማዕበላን ብቕልጡፍ ዝምዕብላ ዘለዋን 
ሃገራት - ከም ጃፓን፡ ቻይና፡ ደቡብ 

ኮረያ፡ ማለዥያ፡ ሲንጋፖር፡ ቬትናም፡ 
ኢንዶነዝያ. . . ዝኣመሰላ ኣብ ምዕባለ 
ዘበናዊ ካዳስትራዊ ስርዓት ዓቢ ዝላ 
ይርአ። ንኣብነት፡ ኣብ ህዝባዊት ረፓብሊክ 
ቻይና፡ ኣብ 1930’ታት ንኣገልግሎት 
ግብሪ መሬትን ዋንነት ካልእ ቀዋሚ 
ንብረትን ዘገልግል ካዳስትራዊ ስርዓት 
ተመስሪቱ። ድሓር ኣብ 1986 ድማ፡ 
ብዙሐ-ዕላማ ካዳስትራዊ ስርዓትን ምዝገባ 
መሬትን ብወግዒ ቆይሙ። ብኣንጻር’ዚ፡ 
ኣብ መብዛሕትአን ዞባታት/ኣውራጃታት 
ህንዲ፡ ካዳስትራዊ ስርዓት ኣብ ምኽፋል 
ግብሪ መሬት የገልግል።
ኣብ ኣውስትራልያን ኒውዚላንድን፡ 

ካዳስትራዊ ስርዓትን ምዝገባ መሬትን 
ብናይ ዓባይ ብሪጣንያ ሕግን ያታን 
ዝተጸልወ እዩ። እዚ ኣብ ‘ስርዓተ-ቶረንስ’ 
ዝተመርኮሰ ምዝገባ፡  መረጋገጺ ምስክር 
ዋንነት ቀዋሚ ንብረት ዝህብ ኮይኑ፡ 
መሬት ብመንግስቲ ምስ ተዋህበ ወይ 
ምስ ተዓደለ ጥራይ እዩ ይምዝገብ ነይሩ። 
ኩሉ መሬት ክምዝገብ ስለ ዝግባእ ከኣ፡ 
እዚ ከም ድኹም ጎድኒ ይርአ። ጽልዋ 
ካዳስትራዊ ምዝገባ ‘ስርዓተ ቶረንስ’፣ 
ኣብ ምብራቕ ኣፍሪቃን ምዕራብ 
ካናዳን ካልኦት ሃገራትን ከም ዝርአ’ውን 
ኣቐዲሙ ተሓቢሩ እዩ።
እዚ ኣብ ላዕሊ ዝተገልጸ ብሓፈሻኡ 

- ዓይነታት ካዳስትራዊ ስርዓት፣ 
ኣመዓባብላኡን ሃገራት ዝጥቀማሉ 
ዓይነትን ይሕብር። መሬት ድሩት ስፍሓት 
ከም ዘለዎ ርዱእ’ዩ። ከምኡ ብምዃኑ፡ 
መሬትን ሃብታን ብግቡእ ክመሓደር 
ኣለዎ። መሬት ብግቡእ ምስ ዝመሓደር 
ጥራይ እዩ ካዳስትራዊ ምዝገባ መሳርሒ 
ውሑስን ዘላቕን ኣከባብያዊ ምዕባለ 
ዝኸውን። መሬት ብግቡእ ክመሓደር 
ግን፡ ኩሉ መሬትን ኣብ ልዕሊኡ ዝተሃንጸ 
ዘይንቀሳቐስ ንብረትን ቅርሲታትን፡ 
ብግቡእ ክምዝገብ ይሕተት። ምኽንያቱ፡ 
ንዓኡ ከይፈለጥካ ብግቡእ ከተመሓድሮ 
ስለዘጸግም። 
ብሓፈሻ፡ ኣብ ዓለም ብዙሐ-ዕላማታት 

ዘበናዊ ካዳስትራዊ ስርዓት ይህነጽን ናብ 
ዲጂታላዊ ካዳስተር ይምዕብልን ኣሎ። 
ሃገራት፡ እዋናዊ ካዳስትራዊ ረብሓታትን 
ዘላቒ ቍጠባዊ ምዕባለን ኣከባብያዊ 
ድሕነትን ከውሕሳ እንተኾይነን፡ ናይ 
ግድን ዘበናዊ ካዳስትራዊ ስርዓታት 
ክሃንጻን ከማዕባላን ኣለወን። ኤርትራ 
ሃገርና እውን፡ ረብሓታት ካዳስተር 
ንምርግጋጽን ዘላቒ ምዕባለ ንምውሓስን፡ 
ዘበናዊ ዲጂታላዊ ካዳስተር ከተማዕብል 
ናይ ግድን እዩ።

ሓሙሻይን መወዳእታን ክፋል  

ሎሚ ኣብ ERI-TV 
ሰዓት   መደብ

12፡00  ሃገራዊ መዝሙር
12፡02  ድራማ
12፡30  ዜና (ትግርኛ)
12፡50  ዕላል ጥበባት
13፡30   ዜና (ዓረብ)
13፡45  ሄሎ ደባይዋ
15፡30  ፊልም
17፡00  ዜና (ትግርኛ)
17፡15  ደርፊ
17፡30  ዜና (ዓረብ)
17፡40  ደረት ቃና
19፡10  ሳይዳ
20፡00  ዜና (ትግረ)
20፡15  ሰሙናዊ ፍጻሜታት ስፖርት
21፡00  ዜና (ትግርኛ)
21፡25  ካብ ዞባታት
22፡00  ዜና (ዓረብ)
22፡10  መደብ ሌላ
22፡30  ዜና (እንግሊዝ)



ሓዳስ   ኤርትራ

ምልክታምልክታምልክታምልክታ

ላዕለዋይ ቤት-ፍርዲ ኣስመራ

ኣብ መንጎ ከሳሲ ኣቶ ጸጋይ ደበሳይ 
መብራህቱን ተኸሰስቲ 1.ኣቶ ስዩም 
መድሕን ፋደጋ 2.ወ/ሮ ትርሓስ ተኽልየስ 
ኖሮ ዘሎ ስቪላዊ ክርክር፡ ናይ ገዛ ስም 
ምትሕልላፍ ክሲ ቀሪቡልኩም ስለዘሎ፡ 
ኣድራሻኹም ስለዘይተፈልጠ፡ ብጋዜጣ 
ሓዳስ ኤርትራ ተጸዊዕኩም ብኣካል ወይ 
ብሕጋዊ ወኪል ን17/10/23 ኣብ ቤ/ፍ 
4ይ መጋባእያ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ከሳሲት ወ/ሮ ኣለም ክፍለ ኪዳነ፡ ተኸሳሲ 
ኣቶ ያቆብ መለስ መዓሾ፡ ናይ ገንዘብ 
ክሲ ቀሪቡልኩም ስለዘሎ፡ ኣድራሻኹም 
ስለዘይተፈልጠ፡ ብጋዜጣ ሓዳስ ኤርትራ 
ተጸዊዕኩም ብኣካል ወይ ብሕጋዊ ወኪል 
ን3/10/23 ኣብ ቤ/ፍ 4ይ መጋባእያ 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።

ቤት-ፍርዲ ዞባ ማእከል 
ኣስመራ

ከሳሲት ወረስቲ ነ/ሄር ሻምበል ኣብርሃ 
ሃብቱ ዓንዱን ነ/ሄር ኣበባ ገብረመድህን 
ተስፋማርያም ወራሲ ስዉእ ሃብተ 
ኣብርሃ ሃብቱ - ኣቶ ተስፋሚካኤል ሃብተ፡ 
ተኸሰስቲ ወረስቲ ነ/ሄር ሻምበል ኣብርሃ 
ሃብቱ ዓንዱን ነ/ሄር ኣበባ ገብረመድህን 
ተስፋማርያም 2.ኣቶ ዮውሃንስ ኣብርሃ 
4.1 ኢዛና መሲሕ 4.2 ሮቤል መሲሕ 
4.3 ኢዮብ መሲሕ 4.4 ያቆብ መሲሕ  
6.1ዳናይት ሃብተ 6.2 ሜሮን ሃብተ 
ኣብ ውሽጢ ሃገር ስለዘየለዉ፡ ብጋዜጣ 
ሓዳስ ኤርትራ ተጸዊዕኩም ን5/10/23 
ኣብ ቤ/ፍ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ከሳሲ ኣቶ ሚኪኤል እስቲፋኖስ፡ ተኸሰስቲ 
ወ/ነፍ/ሄር ዘሚካኤል ክብረኣብ ወረ/ነፍ/
ሄሪት ግምጃ ቀለታ ሃብተ፡ 1.ኣብርሀት 
ዘሚካኤል ክብረኣብ 2.ኣልማዝ ዘሚካኤል 
ክብረኣብ 3.ኣልጋነሽ ዘሚካኤል ክብረኣብ 
4.ሳባ ዘሚካኤል ክብረኣብ 5.ፍጹም 
ዘሚካኤል ክብረኣብ 6.የሩሳሌም ዘሚካኤል 
ክብረኣብ 7.ኣብርሃም ዘሚካኤል ክብረኣብ 
8.ፍረሂወት ዘሚካኤል ክብረኣብ 
9.ኣስቴር ዘሚካኤል ክብረኣብ 10.ዮናስ 
ዘሚካኤል ክብረኣብ ናይ መኪና ዋንነት 
ስም ምትሕልላፍ ዝምልከት ጉዳይ 
ተኸፊቱልኩም ስለዘሎ፡ ን16/10/23 
ኣብ ቤ/ፍ 3ይ መጋባእያ ቁ.37 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ጽንዓት ኪዳነ ዑቕባገብሪኤል፡ ስም 
ኣደይ ስላስ ዘካርያስ ምባል ተሪፉ፡ ስላስ 
በየነ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን13/10/23 ኣብ ቤ/ፍ 
6ይ መጋባእያ ቁ.41 ይቕረብ።

ሪም ብርሃነ ዛይድ ምባል ተሪፉ፡ ሮሃም 
ብርሃነ ዛይድ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን5/10/23 
ኣብ ቤ/ፍ 2ይ መጋባእያ ቁ.35 ይቕረብ።

ሄርሞን ገብሩ ሃይለ ምባል ተሪፉ፡ ኣቤል 
ገብሩ ሃይለ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን6/10/23 
ኣብ ቤ/ፍ 2ይ መጋባእያ ቁ.35 ይቕረብ።

ኣባይነሽ ተኽኤ ናይዝጊ ምባል ተሪፉ፡ 
ኣባዲት ተክኤ ናይዝጊ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን26/9/23 ኣብ ቤ/ፍ 6ይ መጋባእያ 
ቁ.41 ይቕረብ።

ሙሴ ገብረዮናስ ገብረዮሃንስ ምባል ተሪፉ፡ 
ሙሴ ገብረዮናስ ተኽለዮሃንስ ተባሂሉ 
ይተኣረመለይ ስለዝበለ፣ ዝቃወም እንተሎ፡
ን26/9/23 ኣብ ቤ/ፍ 6ይ መጋባእያ 
ቁ.41 ይቕረብ።

ከሳሲ ኣቶ ሰለሙን ኣረፋይነ ወረ/
ነፍ ነጋ ሃብተሚካኤል፡ ፍዮሪ ነጋ ንናይ 
ውዕል ዝምልከት ክሲ ተመስሪቱልኪ 
ስለዘሎ፡ ብኣካል ወይ ብሕጋዊ ወኪል 
ን4/10/2023 ኣብ ቤ/ፍ 3ይ መጋባእያ 
ቁ.37 ቅረቢ።

ሳሙኤል ካሳሁን ደረስ ምባል ተሪፉ፡ 
ሳሙኤል ገብረኣብ ወልደሚካኤል 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን16/10/23 ኣብ ቤ/ፍ 3ይ 
መጋባእያ ቁ.37 ይቕረብ።

ኮማዊ ቤት-ፍርዲ ኣኽርያ

ኣቶ ወረደ ኪዳነ፡ ሓውና ኣቶ ኣብርሃ 
ኪዳነ ተስፋዝጊ ስለዝዓረፈ፡ ኣነ ምስ 1 
ሓወይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን5/10/23 
ኣብ ቤ/ፍ ይቕረብ።

ኮማዊ ቤት-ፍርዲ ገጀረት

ወ/ሮ ራሄል ዮውሃንስ ወልደትንሳኤ፡ 
በዓል-ቤተይ ኣማኑኤል ገብረንጉስ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን3/10/23 ኣብ ቤ/ፍ 
ይቕረብ።

ከሳሲ ናቕፋ ኮርፖረሽን (NAKFA 
CORPORATION) ኣካያዲ ስራሕ 
ፍስሃየ ዓንደማርያም፡ ተኸሰስቲ ዮውሃንስ 
ወልደሚካኤል፡ ናይ ክፍሊት ክራይ ገዛን 
ምልቃቕን ክሲ መስሪቶምልካ ስለዘለዉ፡ 
ብኣካል ወይ ብሕጋዊ ወኪል ን3/10/23 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ኮማዊ ቤት-ፍርዲ ጻዕዳ 
ክርስትያን

ወ/ሮ ሰማይነሽ ምስግና ኣስፍሃ፡  ወለድና 
ፊተውራሪ ምስግና ኣስፍሃ ተድላን ሄዋን 
ሃብተን ስለዝዓረፉ፡ ኣነ ምስ 5 ኣሕዋተይን 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን25/8/23 ኣብ ቤ/ፍ 
ይቕረብ።

ኮማዊ ቤት-ፍርዲ እምባደርሆ

ወ/ሮ ብርኽቲ ፍስሓጼን መሓረዝጊ፡ 
በዓል-ቤተይ ረድኢ መሓሪ ወልደማርያም 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 7 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን19/8/23 ኣብ ቤ/ፍ 
ይቕረብ።

ቤት-ፍርዲ ዞባ ደቡብ ድባርዋ

ት/ዕድመ ምስጋና ቢንያም፡ ብሞግዚታ 
ሰላማዊት ተስፋገርግሽ ኣቢላ፡ ምስጋና 

ቢንያም ምሕጹን ምባል ተሪፉ፡ ሜርሲ 
ቢንያም ምሕጹን ተባሂሉ ይተኣረመለይ 
ስለዝበለት፣ ዝቃወም እንተሎ፡ 5/10/23 
ኣብ ቤ/ፍ ይቕረብ።

ዳህላክ ተወልደ ገብሩ ምባል ተሪፉ፡ 
ዳህላክ ተወልደብርሃን ገብሩ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን5/10/23 ኣብ ቤ/ፍ ይቕረብ።

ኮማዊ ቤት-ፍርዲ ማይ ጎርዞ

ወ/ሮ ቅሳነት መንግስትኣብ ኢልማ፡ 
ኣቦይ መንግስትኣብ ኢልማ ግርማይ 
ስለዝተሰወአ፡ ኣነ ወራሲት ምዃነይ 
ይረጋገጸለይ ስለዝበለት፣ ዝቃወም እንተሎ፡ 
ን14/8/23 ኣብ ቤ/ፍ ይቕረብ።

ቤት-ፍርዲ ዞባ ደቡብ ደቀምሓረ

ኣብረሀት ኢብራሂም ዓሊ ምባል 
ተሪፉ፡ ፋጥና ኢብራሂም ዓሊ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን28/9/23 ኣብ ቤ/ፍ 3ይ 
መጋባእያ ይቕረብ።

ደበሳይ ስልጣን ዘውደ ምባል ተሪፉ፡ ደቢሽ 
ስልጣን  ዘውደ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን5/10/23 
ኣብ ቤ/ፍ ይቕረብ።

ከሳሲት ወ/ሮ ይርግኣለም ካሕሳይ 
ብስራት፡ ተኸሳሲ ኣቶ ጥዑምዝጊ ኣበበ 
ገብረመስቀል፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን19/9/23 ኣብ ቤ/ፍ ቅረብ።

ኮማዊ ቤት-ፍርዲ ደቀምሓረ

ኣቶ ባና በሪህ ብርሃነ፡ ኣደይ ደመቀሽ 
ዝግታ ገብረመድህን ስለዝዓረፈት፡ ኣብ 
ዝንቀሳቐስ ይኹን ዘይንቀሳቐስ ንብረት 
ኣነ ጥራይ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን19/9/23 
ኣብ ቤ/ፍ ይቕረብ።

ኮማዊ ቤት-ፍርዲ ዓዲ ቐይሕ

ወ/ሮ ኣልጋ ቢተው ጋርድ፡ ኣቦሓጎይ 
ጋርድ ዕዋል ስለዝዓረፈ፡ ኣብ ዝንቀሳቐስ 
ይኹን ዘይንቀሳቐስ 7 ደቂ መዋቲ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን19/9/23 ኣብ ቤ/ፍ 
ይቕረብ።

ቤት-ፍርዲ ዞባ ዓንሰባ ከረን

ሚካል እስቲፋኖስ ወልደገርግሽ፡ ሃለዋት 
ኣቦይ ስለዘይተፈለጠ፡ ብስም ኣቦሓጎይ 
ሚካል እስቲፋኖስ ወልደገርግሽ ይጽዋዕ 
ኣለኹ፡ ሕጂ ድማ ኤርትራዊ መንነት 
ከውጽእ ስለዝደለኹ፡ እዚ ዝጽወዓሉ 
ስም ኣቦሓጎይ ክምዝገበለይ ክእዘዘለይ 
ስለዝበለት፣ ዝቃወም እንተሎ፡ ን14/9/23 
ኣብ ቤ/ፍ ይቕረብ።

ኮማዊ ቤት-ፍርዲ መፍለጭ

ከሳሲት ወ/ሮ ኣኽበረት ግርማይ ወልዳይ፡ 
ተኸሳሲ ኣቶ ዑቕባጋብር ተኽለ ደበሳይ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን20/10/23 ኣብ 
ቤ/ፍ ቅረብ።

ኮማዊ ቤት-ፍርዲ ምኩቲ

ፋኖ ተኽሉ ተስፋይ፡ በዓል-ቤተይ 

እርምያስ ገብራኣብ ስለዝዓረፈ፡ ኣነ ምስ 
7 ደቅና ወረስቲ ምዃንና ይረጋገጸልና 
ስለዝበለት፣ ዝቃወም እነትሎ፡ ን10/9/23 
ኣብ ቤ/ፍ ይቕረብ።

ቤት-ፍርዲ ዞባ ጋሽ ባርካ 
ባረንቱ

ሰሚር ዑመር ዓብደላ ምባል ተሪፉ፡ መርሃዊ 
ተኽላይ ንጉሰ ተባሂሉ ይተኣረመለይ፡ 
ስም ኣደይ ድማ ኣምና እድሪስ ስዒዳይ 

ምባል ተሪፉ፡ ለተስላሴ ገብረሚካኤል 
ኣብርሀ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን27/9/23 ኣብ ቤ/ፍ 
2ይ መጋባእያ ይቕረብ።

ቤት-ፍርዲ ዞ/ጋ/ባ - ሻምብቆ

ኣማንኤል ብርሃነ ሰለሙን ምባል 
ተሪፉ፡ ያፌት ብርሃነ ሰለሙን ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን20/9/23 ኣብ ቤ/ፍ ይቕረብ።

ኣመልከትቲ ሰለሙን ካሕሳይን ሩት ገብሪሂወትን ዝተበሃልና፡ ኣብ ኣስመራ 
ንኡስ ዞባ ማይተመናይ ዝርከብ ስፍሓት መሬት 120 ት/ሜ፡ ጎደና 158/32 
ዝኾነ፡ ቀንዲ ክፍሊ 4 ምስ 2 ተሓጋገዝቲ ዘጠቓለለ፡ ፕሎት 2 ፓርሰል ዞን 
ASP00030461ASD 00026909 ዝኾነ ገዛ ካብ ወ/ሮ ግደይ ዘወልዲ ሞባእ 
ዝዓደግናዮ፡ ኣብ ቤ/ጽ ካዳስተር ብቁጽሪ ምዝገባ ንብረት 1/009748/1 ብስም 
ሸያጢት ዝተመዝገበ ገዛ፡ ናብ ስምና ከነመሓላልፎ ስለዝደለና፣ ዝቃወም እንተሎ፡ 
ካብ ዝምልከቶ ቤት ፍርዲ መአገዲ ሒዙ ኣብ ውሽጢ 30 መዓልቲ ኣብ ቤ/ጽ 
ነታዮ ዞባ ማእከል ይቕረብ። 

ሰለሙን ካሕሳይ

ምልክታ ጨረታ 

ምምሕዳር ኣህጉራዊ መዓርፎ ነፈርቲ ኣስመራ፡ ንመዓርፎ ነፈርቲ ኣስመራ 
ናይ ጽሬትን ምክንኻን ኣትክልትን ኣገልግሎት ዝህቡ ተጫረትቲ ይዕድም። 
ተጫረትቲ ከምዚ ዝስዕብ ከማልኡ ይሕተቱ። 
1.ናይ 2019 ዝተሓደሰ ንግዲ ፍቓድ የቕርቡ።
2.ንመኽበሪ ጨረታ ተመላሲ ዝኸውን ናቕፋ 5000.00 (ሓሙሽተ ሽሕ) 
ብCPO ኣታዊ ይገብሩ። 
3.ንጨረታ ዘድሊ መምርሕን ቅጥዕን ናቕፋ 300.00 (ሰለስተ ሚእቲ) ብምኽፋል 
ካብ ኣሃዱ ማርኬቲን ምውሳድ ይከኣል። 
4. ካልእ ተወሳኺ ሓበሬታታት ንምርካብ ኣብ ኣህጉራዊ መዓርፎ ነፈርቲ 
ኣስመራ ኣሃዱ ማርኬቲን ካብ ሰኑይ ክሳብ ዓርቢ ኣብ ዘሎ ናይ ስራሕ ሰዓታት 
ብምምጻእ ወይ ድማ ብቑጽሪ ስልኪ 152122 ናይ ውሽጢ መስመር 259 
ብምድዋል ምርካብ ይክኣል። 
5. ጨረታ ኣብ ጋዜጣ ካብ ዝወጻሉ ኣብ ውሽጢ 10 ናይ ስራሕ መዓልታት፡ 
ተጫረትቲ ወፈይኦም የቕርቡ። ጨረታ፡ ተጫረትቲ ኣብ ዝተረኸቡሉ፡ ኣብ 
ውሽጢ 10 መዓልቲ ኣብ ሰዓታት ስራሕ 9፡00 ንግሆ ይኽፈት። 
6. ትካል ዝሓሸ ኣማራጺ እንተረኺቡ፡ በዚ ጨረታ እዚ ኣይግደድን። 

ምምሕዳር ኣህጉራዊ መዓርፎ ነፈርቲ ኣስመራ 
ቁ.ስ 152122 ፓ.ሳ.ቁ 5846 

ኣስመራ

ኣመልካቲ ኣሌክሳንደር ዘርአጋብር ዝተባህለ፡ ኣብ ኣስመራ ማእከል ከተማ 
ዝርከብ ስፍሓት መሬት 109.56 ት/ሜ፡ ጎደና ናቕፋ ዝኾነ፡ ቀንዲ ክፍሊ 
2 ምስ 2 ተሓጋገዝቲ ዘጠቓለለ፡ ፕሎት 3 ፓርሰል ኤፍ ASP00028135 
ASd00046261 ዝኾነ ገዛ ካብ ሙስጠፋ ኣሕመድ ዑመር ዝዓደኩዎ፡ ኣብ 
ቤ/ጽ ካዳስተር ብቝጽሪ ምዝገባ ንብረት 24649/34944 ብስም ኣውራሲኡ ነ/ሄር 
እድሪስ ዑመር ዝተመዝገበ ገዛ ናብ ስመይ ከመሓላልፎ ስለ ዝደለኹ፣ ዝቃወም 
እንተሎ፡ ካብ ዝምልከቶ ቤት ፍርዲ መአገዲ ሒዙ ኣብ ውሽጢ 30 መዓልቲ 
ኣብ ቤ/ጽ ነታዮ ዞባ ማእከል ይቕረብ። 

ኣሌክሳንደር ዘርአጋብር

ምስጋና

ብዕረፍቲ ኣዚና ነፍቅሮ ኣቦና ዓንደብርሃን 
ገብረየውሃንስ መርሁ ዝተሰመዓና መሪር ሓዘን 
እናገለጽና፣ ኣብ ዓዲ ኣገራይ ዘቃበርኩምና፡ 
ሬሳ ናብ ኣስመራ ብምስዳድ ዝተሓባበርኩምና፡ 
ብተሌፎንን ኣብ ገዛና ብምምልላስን ዘጸናናዕኩምና 
ሕሰም ኣይትርከቡ እናበልና ሓዘንና ከምዝዓጸና 
ንገልጽ።

በዓልቲ ቤቶም ወ/ሮ ኣበባ ኣስካለ
ምስ ምሉእ ስድራቤት



ሓዳስ   ኤርትራ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት

ኤርትራ ኣብ ሻምፕዮን ቅድድም ብሽክለታ ዓለም ክትሳተፍ’ያሃገራዊት ጋንታ ቅድድም ብሽክለታ 
ኤርትራ፡ ኣብቲ ካብ 3 ክሳብ 8 ነሓሰ ኣብ 
ስኮትላንድ ዝካየድ ሻምፕዮን ቅድድም 
ብሽክለታ ዓለም ንምስታፍ፡ ሎሚ ሰሉስ 
1 ነሓሰ ከተማ ኢደንብራ ክትኣቱ ምዃና 
ኮምሽነር ባህልን ስፖርትን ኤርትራ ኣምባሳደር 
ዘመደ ተኽለ ሓቢሩ።
ኣምባሳደር ዘመደ ተኽለ ትማሊ ኣብ 

ሰዓታት ቅድሚ ቀትሪ ኣብ ቤት ጽሕፈት 
ኮምሽን ባህልን ስፖርትን ኤርትራ ኣብ ዝገበሮ 
ቃለ መሕትት፡ ኤርትራ ዝሓለፈ ወርሒ 
ብኣህጉራዊ ማሕበር ቅድድም ብሽክለታ ኣብ 
ዝወጸ ደረጃ ሃገራውያን ጋንታታት፡ ካብ 
152 ሃገራት ዓለም ኣብ መበል 18 ደረጃ 
ከም ዝተሰርዐትን በዚ ኸኣ ኣብዚ ናይ ሎሚ 
ዓመት ሻምፕዮን ቅድድም ብሽክለታ ዓለም 
ሓንቲ ካብ ተወዳደርቲ ሃገራውያን ጋንታታት 
ክትከውን ከም ዝኸኣለትን ኣብሪሁ።
ኤርትራ ነተን ናይ ቅድድም ብሽክለታ 

መሰልጠኒ ማእከል ዝውንና ምዕቡላት ሃገራት 

በሊጻ ከምዚ ዓይነት ደረጃ ምሓዛ ዘሐብን 
ምዃኑ ዝገለጸ ኣምባሳደር ዘመደ፡ እዚ 
ውጽኢት ናይቲ ኤርትራውያን ተቐዳደምቲ 
ኣብ ዝተፈላለዩ ኣህጉራውን ዓለምለኻውን 
ውድድራት ዘመዝግብዎ ዘለዉ ዓወታት 
ምዃኑ ሓቢሩ።
ኣምባሳደር ዘመደ ብዘይካ’ዚ፡ ሃገራዊት 

ጋንታ ቅድድም ብሽክለታ ኤርትራ ኣብዚ 
ናይ ሎሚ ዓመት ውድድር፡ ኣብ ናይ ዓበይቲ 
ብሸውዓተ ተቐዳደምቲ ኣብ ናይ ትሕቲ 23 
ዓመት ከኣ ብሰለስተ ተቐዳደምቲ ክትውከል 
ምዃና ኣፍሊጡ።
እዚ ቁጽሪ ተቐዳደምቲ ምስ ካልኦት ሃገራት 

ብምንጽጻር ዓቢ ምዃኑ ዝሓበረ ኮምሽነር 
ባህልን ስፖርትን ኤርትራ ኣምባሳደር ዘመደ 
ተኽለ፡ ብ18 ሓምለ ሻምፕዮን ኤርትራ 
2023 ዓወት ኣማን ኣብ ሓደ ካብ መድረኻት 
ዙር ፈረንሳ ክወዳደር ብኣህጉራዊ ማሕበር 

ቅድድም ብሽክለታ ዕድመ ክቐርበሉ 
ምኽኣሉ፡ ኤርትራ ኣብዚ ዓውዲ ንዘለዋ ክብሪ 
ዘመልክት ምዃኑ ኣረዲኡ።
ኣምባሳደር ዘመደ ተኽለ ኣብ መወዳእታ፡ 

ኣብ ውሽጥን ኣብ ወጻኢን ዝነብር ኤርትራዊ 
ባንዴራ ሃገሩ እናምበልበለ ንተቐዳደምቲ ኣብ 
ምትብባዕ ዝጻወቶ ዘሎ ተራን፡ ማዕከናት ዜና 
ሃገርና ዓወት ስፖርተኛታት ኣብ ምቅላሕ 
ዝዓመኦ ዘለዋ ስራሕን ኣካል ናይቲ ዛጊት 
ተመዝጊቡ ዘሎ ውጽኢት ምዃኑ ብምብራህ፡ 
ንሃገራዊት ጋንታ ቅድድም ብሽክለታ 
ኤርትራ ሰናይ ምንዮቱ ገሊጹላ።
ሃገራዊት ጋንታ ቅድድም ብሽክለታ 

ኤርትራ፡ ኣብቲ 6 ነሓሰ ኣብ ከተማ ግላስኮው 
ዝካየድ ናይ ዓበይቲ ውድድር፡ ብተቐዳደምቲ 
ቢኒያም ግርማይ፡ ሄኖክ ምሉእብርሃን፡ መርሃዊ 
ቅዱስ፡ ኣማኑኤል ገብረእግዚኣብሄር፡ ናትናኤል 
ብርሃነ፡ ናትናኤል ተስፋጽዮንን ዳዊት የማነን 
ክትውከል ከላ፡ 8 ነሓሰ ኣብ ዝካየድ ናይ 
ትሕቲ 23 ዓመት ውድድር ድማ 
ብተቐዳደምቲ ኣኽሊሉ ኣረፋይነ፡ ናሆም 
ዘርኣይን ሚልኪያስ ቅዱስን እያ ክትሳተፍ።
ኤርትራ፡ ኣብ 2021 ኣብ ናይ ትሕቲ 

23 ዓመት ሻምፕዮን ቅድድም ብሽክለታ 
ዓለም ብመንገዲ ቢኒያም ግርማይ ተሸላሚት 
ብሩር መዳልያ ኮይና ምንባራ ኣይርሳዕን። 
ኤርትራውያን ተቐዳደምቲ ኣብዚ እዋን 
ወኒኖሞ ብዘለዉ ብሉጽ ብቕዓት ተወዳደርቲ 
ክኾኑ ከም ዝኽእሉ’ዩ ዝግመት። ኣብ ናይ 
ሎሚ ዓመት ዙር ፈረንሳ ክልተ ግዜ ምስ 
ቀዳሞት 10 ብሉጻት ተቐዳደምቲ ኮይኑ 
ውድድሩ ዝፈጸመ ተቐዳዳማይ በልጅማዊት 
ክለብ ኢንተር ማርሼ ቢኒያም ግርማይ፡ ሓደ 

ካብ ተጠመትቲ ናይ ቅጽበታዊ ውድድር 
ተቐዳደምቲ ተባሂሉ ክጥቀስ ከሎ፡ ዝሓለፈ 
ቀረባ ሳምንታት ኣብ ቻይና ኣብ ዝተኻየደ ዓቢ 
ውድድር፡ ብጫ ናይ ግዜ ማልያን ቀጠልያ 
ናይ ነጥቢ ማልያን ዝወሰደ ተቐዳዳማይ 
ኢጣሊያዊት ክለብ ግሪን ፕሮጀክት ሄኖክ 
ምሉእብርሃን ከኣ ሓደ ካብቶም ኣብዚ ዓመት 
ዝበዝሐ ዓወት ዘመዝገቡ ተቐዳደምቲ ተባሂሉ 
ተረቚሑ ኣሎ። በልጅማዊ ጃስፐር ፊሊፕሰን 
ብሸሞንተ ዓወታት ኣብ ቅድሚት ክስራዕ ከሎ፡ 
ኤርትራዊ ተቐዳዳማይ ሄኖክ ምሉእብርሃን 
ከኣ ብሽዱሽተ ዓወታት ኣብ ራብዓይ ተርታ’ዩ 
ተሰሪዑ ዘሎ። እዚ ተቐዳዳማይ ብዘይካ’ዚ፡ 
ኣብዚ ዓመት ኣብ ኮረሻ ብሽክለታ ኮይኑ 
ብዝተወዳደሮ ርሕቀት ምስ ቀዳሞት 20 
ተቐዳደምቲ ናይዚ ውድድር ኮይኑ ተጸዊዑ 
ኣሎ። ዝቐልጠፈ ኤርትራዊ ተቐዳዳማይ 
2023 ኣማኑኤል ገብረእግዚኣብሄር እውን 
ንኣመሪካዊት ጋንታኡ ትሬክ ኣብ ምሕጋዝ 

ብዝጻወቶ ዘሎ ተራ ጽቡቕ ሽም ረኺቦም 
ካብ ዘለዉ ኤርትራውያን ተቐዳደምቲ 
ምዃኑ ኣይዝንጋዕን። ኣማኑኤል ኣብ ናይ 
ሎሚ ዓመት ጂሮ ዲ ኢታልያ ኣብ ራብዓይ 
መድረኽ ብዘርኣዮ ብሉጽ ብቕዓት፡ ሽልማት 
“ተቓላሳይ ተቐዳዳማይ” ክወሃብ ከም ዝኸኣለ 
ኣይርሳዕን። ሓደ ካብ ምኩራት ኤርትራውያን 
ተቐዳደምቲ ዝኾነ ናትናኤል ብርሃነ፡ ኣብዚ 
እዋን ኣብ ዝተፈላለዩ ውድድራት ዘመዝግቦ 
ዘሎ ብሉጽ ውጽኢት ንሃገራዊት ጋንታ 
ኤርትራ ድርዒ ከም ዝኾና’ዩ ዝእመነሉ። 
ከም መርሃዊ ቅዱስ፡ ናትናኤል ተስፋጽዮንን 
ዳዊት የማነን እውን ንዓወት ሃገራዊት ጋንታ 
ቅድድም ብሽክለታ ኤርትራ ዝገብርዎ 
ኣስተዋጽኦ ልዑል ከም ዝኸውን’ዩ ትጽቢት 
ዘሎ። በዚ ኸኣ ሃገራዊት ጋንታ ቅድድም 
ብሽክለታ ኤርትራ ሎሚ ዓመት ኣብ 
ሻምፕዮን ቅድድም ብሽክለታ ዓለም ብሉጽ 
ተወዳዳርነት ከተርእይ ምዃና ርጉጽ’ዩ።

ቲራቮሎ ፈላሚ ዓወት ኣመዝጊባ
ማይተመናይ ንደንደን ካብ መሪሕነት ኣሰናኺላታ

ብልዑል ተወዳዳርነት ዝቕጽል ዘሎ 
ግጥማት ሻምፕዮን ጋንታታት ሱፐር 
ዲቪዥን ’ኤ’ ኩዕሶ እግሪ ዞባ ማእከል፡ 
ሰንበት 30 ሓምለ ኣብ ሰዓታት ድሕሪ 
ቀትሪ ኣብ ስታድየም ኣስመራ መበል 
12 ጸወታኡ ከም ዘሰላሰለ ህዝባዊ ርክባት 
ፈደረሽን ኵዕሶ እግሪ ዞባ ማእከል ሓቢራ።
ፈላሚ ናይዚ ዕለት ግጥም ኣብ መንጎ 

ቲራቮሎን ኣልታሕሪርን እዩ ተኻይዱ። 
ተጻወትቲ ቲራቮሎ፡ ኣብዚ ናይ ካልኣይ 
ዙርያ ውድድር በዳህቲ ኮይኖም’ዮም 
ቀሪቦም ዘለዉ። ኣብዚ ኣንጻር ኣልታሕሪር 
ዘካየድዎ ጸወታ ዋላ’ኳ ቅድሚ ዕረፍቲ 
ብዘይሸቶ እንተተፈላለዩ፡ ድሕሪ ዕረፍቲ ግን 
ካብ ሮቤል ዮውሃንስን ናትናኤል ሰመረን 
ብዝረኸብወን ሸቶታት መሪሕነት ክሕዙ 
ክኢሎም’ዮም። ኣልታሕሪር ጸወታ ክዛዘም 
4 ደቓይቕ ክተርፎ ከሎ ብመንገዲ ተስፋይ 
ተሾመ ሸቶ ኣቝጺራ’ኳ እንተነበረት ካብ 
ስዕረት ግን ኣይተናገፈትን። ጸወታ ብዓወት 
ቲራቮሎ 2ብ1 እዩ ተዛዚሙ። ኣብዚ ግጥም 
ናይ ቲራቮሎ ሳይሞን ዮውሃንስ እዩ ብሉጽ 
ተጻዋታይ ተባሂሉ። 
ድሕሪ’ዚ ግጥም፡ ቀይሕ ባሕርን ዕዳጋ 

ሓሙስን እየን ተራኺበን። ልዳት ዕዳጋ 

ሓሙስ ክሳብ 41 ደቒቕ ክድፈር ኣይከኣለን 
ነይሩ። ናይ ቅድሚ ዕረፍቲ ጸወታ ክዛዘም 
3 ደቓይቕ ክተርፎ ከሎ ግን ቀይሕ ባሕሪ 
ካብ ስምኦን ሃብተ ብዝረኸበታ ሸቶ 
ንዕረፍቲ 1ብ0 መሪሓ ወጺኣ።
ድሕሪ ዕረፍቲ ኣብ ዝቐጸለ ጸወታ፡ 

ቀይሕባሕሪ መሪሕነታ ንምድልዳል 
ብዝገበረቶ ጻዕሪ ኣብ መበል 62 ከምኡ’ውን 
ኣብ መበል 73 ደቓይቕ ካብ ስምኦን ሃብተን 
ሴም ተኪኤን ክልተ ሸቶታት ብምውሳኽ 
ንጸወታ ናብ 3ብ0 ቀየረቶ። ዕዳጋ ሓሙስ 
ኣብ መበል 73 ደቒቕ ካብ ሮቤል ክብሮም 
ብዝረኸበታ ሸቶ ናብ ጸወታ ተመሊሳ’ኳ 
እንተነበረት፡ ቀይሕ ባሕሪ ኣብ መበል 90 
ደቒቕ ፍጹም ቅላዕ መቕጻዕቲ ብምርካባ 
ግን ተስፋ ኣቝረጸታ። ንዝተረኸበት ፍጹም 
ቅላዕ መቕጻዕቲ ቀይሕ ባሕሪ፡ ስምኦን ሃብተ 
ናብ ሸቶ ብምቕያር’ዩ ሃትሪክ ክሰርሓላ 
ክኢሉ። ቀይሕ ባሕሪ 4ብ1 ክትዕወት 
ከላ ተጻዋታያ ስምኦን ሃብተ ከኣ ብሉጽ 
ተጻዋታይ ናይቲ ግጥም ተባሂሉ ተሸሊሙ። 
ሰዓት 4፡00 ድሕሪ ቀትሪ ናብ ሜዳ 

ዝወረዳ መራሒት እዚ ውድድር ዘላ 
ደንደንን ማይተመናየን እየን ነይረን። ጸወታ 
ካብ መፈለምታኡ ሓያል ተወዳዳርነት 
ሒዙ’ዩ ቀሪቡ። ደንደን ዋላ’ኳ ኣብ መበል 
31 ደቒቕ ናይቲ ጸወታ ካብ ሳልሕ ስዑድ 
ብዝረኸበታ ሸቶ ንዕረፍቲ 1ብ0 መሪሓ 
እንተወጸት፡ ሒዛቶም ዝነበረት ተጻወትቲ 
ግን ንማይተመናይ ዝብድሁ ኣይነበሩን። 
ተጻወትቲ ማይተመናይ፡ ኵዕሶ ካብ 
እግሮም እናመንጠሉ ክዕብልልዎም እዮም 
ተራእዮም።
ድሕሪ ዕረፍቲ ኣብ ዝቐጸለ ጸወታ፡ 

ተጻወትቲ ማይተመናይ ብዘካየደዎ 
ሓያል ጻዕሪ ኣብ መበል 54 ደቒቕ ካብ 
ኣሚነድኣብ ዮናታን ብዝረኸብዋ ሸቶ ምስ 
ደንደን ተመዓራረዩ። ክልቲአን ጋንታታት 
መሪሕነት ንምሓዝ ሓያል ጻዕሪ ከካይዳ’ኳ 
እንተተራእያ፡ ሸቶ ከመዝግባ ስለ ዘይከኣላ 
ግን እቲ ግጥም 1ብ1 እዩ ተዛዚሙ። 
ደንደን ሒዛቶ ዝጸንሐት ናይ ክልተ 
ነጥቢ መሪሕነት ክትዕቅቦ ኣይከኣለትን። 
ምስ ቀይሕ ባሕሪ ብ30 ነጥቢ ማዕረ 

ክትከውን ተገዲዳ ኣላ። ኣብዚ ግጥም ናይ 
ማይተመናይ ኤቨን ግርማጽዮን እዩ ብሉጽ 
ተጻዋታይ ኮይኑ ተሸሊሙ።
ድሕሪ’ቲ ግጥም፡ ኣሰልጣኒ ማይተመናይ 

ዮናስ ምሕረተኣብ (ፋፋ)፡ ተጻወትቱ 
ኣብ ቀዳማይ ዙርያ ናይ ልምምድ ግዜ 
ሓጺርዎም ከም ዝነበረን ኣብዚ ናይ ካልኣይ 
ዙር ጸወታታት ግን ካብ ግዜ ናብ ግዜ 
ብቕዓቶም ከም ዝተመሓየሸን ብምሕባር፡ 
ንቐጻሊ’ውን ተወዳደርትን በዳህትን ኮይኖም 
ከም ዝቐርቡ ኣብሪሁ።
ኣሰልጣኒ ደንደን ሳምሶም ሃብተማርያም 

ብወገኑ፡ “ጋንታና ሓደ ክልተ ሃጓፋት ኣለዋ። 
ብፍላይ ከኣ ኣብ መስመር ምክልኻል። 
ከም ሚካኤል ዘርኣይ ዝኣመሰሉ ብሉጻት 
ተጻወትትና ከነዕርፎም ኢና ወሲንና። 
ብወገነይ በዚ ውጽኢት ዕጉብ’የ። ምስ 
ቀይሕባሕሪ ማዕረ ነጥቢ ኣለና። ተሪፉ 
ዘሎ ጸወታታት ሓያል ክኸውን’ዩ። ሓያል 
ውድድር ይጽበየና ኣሎ። ዓቢ ጥንቃቐ 
ድማ ክሓተና‘ዩ። ነዚ ድማ ኣበርቲዕና 
ክንሰርሓሉ ኢና” ክብል ተዛሪቡ።

ግጥማት ሻምፕዮን ጋንታታት ሱፐር 
ዲቪዥን ’ኤ’ ዞባ ማእከል፡ ሎሚ ሰሉስ 
1 ነሓሰ እውን ካብ ሰዓት 2፡00 ድሕሪ 
ቐትሪ ጀሚሩ ኩባንያ ሰምበል ምስ ኣዱሊስ 
ኣስመራ-ቢራ ከኣ ምስ ኩባንያ ሰገን 
ብዘካይደኦ ጸወታታት ኣብ ስታድየም 
ኣስመራ ቀጺሉ ክውዕል’ዩ።  
እዚ ከምዚ’ሉ እንከሎ፡ ሻምፕዮን 

ጋንታታት ኵዕሶ እግሪ ደቂ ኣንስትዮ፡ 
ዝሓለፈ ቀዳም ብሰለስተ ግጥም ቀጺሉ 
ነይሩ። ኢንሹራንስ ምስ ምምሕዳር ንኡስ 
ዞባ ሰምበል ኣብ ዝገበረቶ ጸወታ፡ ኢንሹራንስ 
እያ 4ብ1ተዓዊታ። ፍትሓዊት ተወልደ፡ 
ሉልያ ኣብረሃም፡ ኣርሴማ ተኽለሃይማኖትን 
ራህዋ ሓድሽን ንኢንሹራንስ ሸቶ ዘመዝገባ 
ተጻወትቲ ክኾና ከለዋ፡ ሓናን ድማ ንእንኮ 
ሸቶ ሰምበል ዘቝጸረት’ያ። ኣብዚ ግጥም 
ናይ ኢንሹራንስ ኣርሴማ ተኽለሃይማኖት 
እያ ብልጽቲ ተጻዋቲት ተባሂላ።
ቀጺለን ሰዓት ክልተ ዝገጠማ በሪኽ ምስ 

ገጀረት እየን ነይረን። ኣብ’ዚ ግጥም ገጀረት 
ካብ ዩርካቤል ክፍሎምን ስኒት ስዩምን 
ብዘመዝገበተን ሸቶታት 2ብ0 ክትዕወት 
ከም ዝኸኣለት ተፈሊጡ ኣሎ። ብልጽቲ 
ተጻዋቲት፡ ካብ ገጀረት ዩርካቤል ክፍሎም 
እያ ተባሂላ።
ሳልሳይ ናይዚ ዕለት ጸወታ ኣብ መንጎ 

ደንደንን ኩባንያ ሰገንን እዩ ተኻይዱ። 
ኣብዚ ግጥም ደንደን እያ ብገፊሕ 5ብ1 
ተዓዊታ። ድያና እስቲፋኖስ ሓንቲ ሸቶ 
ከተመዝግብ ከላ፡ ሄለን ሚካኤልን ፍቓዱ 
ጋዕሙን ድማ ከክልተ ሸቶታት እየን 
ኣቝጺረን። ዘቢብ ሃይለስላሴ ንእንኮ ሸቶ 
ኩባንያ ሰገን ዘመዝገበት ተጻዋቲት’ያ። 
ፍቓዱ ጋዕሙ ናይ ደንደን ብልጽቲ 
ተጻዋቲት ናይዚ ግጥም ተባሂላ ኣላ።
ግጥማት ሻምፕዮን ጋንታታት ደቂ 

ኣንስትዮ፡ ጽባሕ ረቡዕ ካብ ፍርቂ መዓልቲ 
ኣትሒዙ ጎዳይፍ ምስ ገጀረት፡ ሰምበል ምስ 
ደንደን፡ ኩባንያ ሰገን ድማ ምስ ኢንሹራንስ 
ብዝገብራኦ ጸወታታት ክቕጽልዩ።

“ኣመሪካ ንዊልያም ኣሳንጅ ክትርከቦ ኣብ ምሕታት ኣይክትሕለልን እያ” ኣንቶኒ ብሊንከን
ጸሓፊ ጉዳያት ወጻኢ ኣመሪካ ኣንቶኒ 

ብሊንከን፡ ኣብ ቤት ማእሰርቲ ለንደን 
ዝርከብ ዊልያም ኣሳንጅ ኣብ ልዕሊ 
ሃገራዊ ረብሓ ኣመሪካ ከቢድ ጉድኣት 
ከም ዘውረደ ብምግላጽ፡ ሃገሩ ወትሩ 
ክትርከቦን ኣብ ፍርዲ ከተቕርቦን ካብ 
ምጽዓር ከምዘይትቑጠብ ሓቢሩ።
ኣንቶኒ ብሊንከን ኣብ ናይ 

ኣውስትራልያ ዑደቱ’ዩ፡ ኣመሪካ 
ንዊልያም ኣሳንጅ ክትርከቦ 
ትጽዕር ከምዘላ ዝሓበረ። “ስክፍታ 
ኣውስትራልያውያን እርድኣኒ እዩ፤ 
የግዳስ ንኣመሪካ ብዙሕ ዕንወት 
ዘስዓበላ ሰብ’ዩ። በዚ ድማ እዩ ብተሪር 

ፍርዲ ክቕጻዕ ዘለዎ” ብምባል ገሊጹ።
እቲ ኣመሪካዊ በዓል-ስልጣን፡ 

ኣውስትራልያዊ ዜግነት ዘለዎ ዊልያም 
ኣሳንጅ፡ ምስጢራዊ ስለያዊ ሰነዳት 
ኣመሪካ ኣብ ኢድ ፈታውን ጸላእን 
ክኣቱ ስለዝገበረ፡ በዚ ክስታት ኣብ 
ኣብያተ ፍርዲ ኣመሪካ ቀሪቡ ፍርዱ 
ክቕበል ከምዝግባእ እዩ ኣነጺሩ።
እቲ ኣውስትራልያዊ፡ ኣቐዲሙ ኣብ 

ውሽጢ መንግስቲ ኣመሪካ ዝግበር 
ክፍኣት ዘቃልዕ ብዙሕ ምስጢራዊ 
ሰነዳት ብኢንተርነት ከም ዝዘርገሖ 
ኣይርሳዕን። 
ኣመሪካ ኣብ ልዕሊ ጁልያን ኣሳንጅ 

17 ክስታት ስለያ ኣዳልያ ከምዘላ እዩ 
ዝሕበር። 175 ዓመት ክእሰር ጠለባት 
ከምእተቕርብ ድማ ይግለጽ።
እንተኾነ፡ እቲ ብዝተፈላለየ ጸገማት 

ጥዕና ይሳቐ ከምዘሎ ዝንገረሉ 
ኣውስትራልያዊ፡ ብሪጣንያ ናብ 
ኣመሪካ ከይተረክቦ ብመንገዲ 
ጠበቓኡ ይምጉት ከምዘሎ’ዩ 
ዝፍለጥ።
ቀዳማይ ሚኒስተር ኣውስትራልያ 

ኣንቶኒ ኣልባኒዝ ብወገኑ፡ ኣመሪካ ነቲ 
ኣብ ልዕሊ ኣሳንጅ ዝመስረተቶ ክሲ 
ክትስሕብ ዲፕሎማስያዊ ጻዕርታት 
ተካይድ ምህላዋ እዩ ዘረድእ።

ሓያሎ ኣውስትራልያውያን፡ ኣመሪካ 
ልክዕ ከም’ቲ ብምጥሓስ መሰል ናጻ 
ፕረስ ኣመኽንያ ንኻልኦት ሃገራት 

ጸቕጢ እትገብር፡ ንገዛእ ርእሳ’ውን 
ኣብ ልዕሊ ኣሳንጅ መሰል ናጻ ፕረስ 
ከተኽብር እዮም ዝጽውዑ።

ፍልስጤም - ሓማስን ፋታሕን ናይ ዕርቂ ሽማግለ የቝሙተቐናቐንቲ ፖለቲካውያን መራሕቲ 
ፍልስጤም፡ ኣብ መንጎኦም ዘሎ 
ፍልልያት ንምጽባብን ብኣኡ ኣቢሎም 
ናብ ሓደ ንምምጻእን እትሕግዝ 
ናይ ዕርቂ ሽማግለ ክምስርቱ 

መራሕቲ ም/ኣፍሪቃ፡ ኣብ ኒጀር ወተሃደራዊ ስጕምቲ ከምዝወስዱ ኣጠንቂቖም
መራሕቲ ዞባዊ ውድብ ምዕራብ 

ኣፍሪቃ (ኢኮዋስ)፡ ኣብ ልዕሊ’ቲ ኣብ 
ኒጀር ዝሓለፈ ሰሙን ብዕልዋ ስልጣን 
ዝጨበጠ ሓይሊ፡ ወተሃደራዊ ስጕምቲ 
ክወስዱ ከምዝኽእሉ ኣፈራሪሖም።
ብመሰረት ቢ.ቢ.ሲ፡ እቶም መራሕቲ 

ኣብ ዘውጽኡዎ ናይ ሓባር መግለጺ፡ እቲ 
ስልጣን ጨቢጡ ዘሎ ወተሃደራዊ ጉጅለ፡ 
ነቲ ካብ ስልጣኑ ብሓይሊ ዓልዩ ኣብ 
ገዛ ኣሲሩዎ ዘሎ ፕረዚደንት መሓመድ 
ባዞም ኣብ ውሽጢ ሸውዓተ መዓልቲ ናብ 
ስልጣኑ ክመልሶ፡ እንተዘይኰይኑ - ኣብ 
ልዕሊኡ ወተሃደራዊ ስጕምቲ ክወስዱ 
ክግደዱ ምዃኖም ኣጠንቂቖም።
እንተዀነ፡ እቲ ወተሃደራዊ ጉጅለ 

ኣቐዲሙ ኣብ ዘውጸኦ መግለጺ፡ ኣብ 
ልዕሊ ኒጀር ንዝግበር ዝዀነ ግዳማዊ 

ወተሃደራዊ ምትእትታው ክምክቶ 
ምዃኑ’ዩ ኣፍሊጡ ዘሎ።
መራሕቲ ምዕራብ ኣፍሪቃ ነዚ 

መጠንቀቕታ’ዚ ዝህቡ ዘለዉ፡ ብዛዕባ 

ኣብታ ሃገር ተፈጢሩ ዘሎ ቅልውላው 
ንምዝታይ ዝሓለፈ ሰንበት ኣብ ኣቡጃ - 
ርእሰ-ከተማ ናይጀርያ ተኣኪቦም ድሕሪ 
ምዝርራቦም እዩ።

ንሳቶም ድሕሪ’ቲ ኣኼባ ኣብ 
ዘውጽእዎ ናይ ሓባር መግለጺ፡ “ኢኮዋስ፡ 
ካብ ሎሚ ንደሓር ኣብቲ ዞባ ንዝፍጸሙ 
ዕልዋታት መንግስቲ ዜሮ ተጻዋርነት 
ክህሉዎ እዩ” ክብሉ ኣጠንቂቖም።
ኣስዒቦም ድማ፡ እቲ ካብ ስልጣኑ 

ተዓልዩ ዘሎ ቅዋማዊ መንግስቲ ኒጀር 
ኣብ ውሽጢ ሰሙን ናብ ቦታኡ 
ክምለስ እንተዘይክኢሉ፡ ኣብ ልዕሊ’ቶም 
ብሓይሊ ስልጣን ጨቢጦም ዘለዉ 
መራሕቲ ሰራዊት ኣድላዪ ዘበለ 
ወተሃደራዊ ስጕምቲ ክውሰድ ምዃኑ 
ኣገንዚቦም።
እዚ ከም’ዚ ኢሉ እንከሎ፡ እቲ ካብ 

ስልጣኑ ተዓልዩ ዘሎ መንግስቲ ኒጀር፡ 
‘ፈረንሳ ነቲ ኣብ ትሕቲ ቀይዲ ዝርከብ 
ፕረዚደንት ናጻ ንምልቃቕ ኣብ ልዕሊ’ቲ 

ንሱ ዝርከበሉ ቤተ-መንግስቲ መጥቃዕቲ 
ኣየር ክትፍጽም ኣፍቂዱ ኣሎ’ ክብል 
እቲ ወተሃደራዊ ጉጅለ ከሲሱ። 
ሓደ ካብ’ቶም ነቲ ዕልዋ ዝሃንደሱ 

ላዕለዎት ኣዘዝቲ ሰራዊት ዝዀነ ኮሎኔል 
ኣማዶ ኣብድራማን፡ ትማሊ ሰኑይ 
ንቴለቪዥን’ታ ሃገር ኣብ ዝሃቦ ሓበሬታ፡ 
ሚኒስተር ጉዳያት ወጻኢ ሓሶውሚ 
ማሶውዱ፡ ፈረንሳ ኣብ ቀረባ መዓልታት 
ኣብ ልዕሊ’ቲ ቤተ-መንግስቲ ወተሃደራዊ 
ስርሒት ንኽትፍጽም ዘፍቅድ ሰነድ 
ከቲሙ ከምዘሎ ኣረዲኡ። 
በቲ ዘሰንብድ ዜና ዝተቘጥዑ 

ብኣማኢት ዝቑጸሩ ዜጋታት ኒጀር፡ 
ኣብ ኣፍ-ደገ ኤምባሲ ፈረንሳ ኣብታ 
ሃገር ብምትእኽኻብ ጐነጽ ዝተሓወሶ 
ተቓውሞ ከምዘርኣዩ ተገሊጹ።

ከምእተሰማምዑ ተገሊጹ።
እቶም መራሕቲ ኣብዚ ስምምዕ’ዚ 

ክበጽሑ ዝኸኣሉ፡ ዝሓለፈ ሰንበት ኣብ 

ወደባዊት ከተማ ኤል-ዓለሚን - ግብጺ 
ተራኺቦም ድሕሪ ምዝርራቦም እዩ።
መራሒ ውድብ ፋታሕን ርእሰ-

ምምዳር ፍልስጤምን ፕረዚደንት 
መሓሙድ ዓባስ፡ ምስ መራሒ 
ሓማስ ኢስማዒል ሃኒያ ገጽ ንገጽ 
ተራኺቡ ድሕሪ ምዝርራቡ ኣብ ዝሃቦ 
መግለጺ፡ “ኣብ መንጎና ዘሎ ፍልልያት 
ንምጽባብ፡ ናይ ዕርቂ ሽማግለ ኣቚምና 
ክንዛተ ወሲንና ኣለና። እዚ ከኣ፡ 
ኣብ ዝሓጸረ ግዜ ናብቲ እንደልዮ 
ሸቶታት ከብጽሓና ተስፋ ኣለና” ክብል 
ኣረዲኡ።
እቲ ወዲ 87 ዓመት ፕረዚደንት 

ኣስዒቡ፡ እታ እትቐውም ሽማግለ፡ 

ፓኪስታን፡ ብመጥቃዕቲ ቦምብ ልዕሊ 50 ሰብ ተቐቲሎምኣብ ሰሜናዊ ምዕራብ ፓኪስታን፡ 
ዝሓለፈ ሰንበት ሓደ ዕጡቕ ብዝፈጸሞ 
ርእሰ-ቅትለታዊ መጥቃዕቲ ቦምብ፡ 
ብውሕዱ 54 ሰብ ከምእተቐትሉን 
ካልኦት ኣስታት 200 ከምዝቘሰሉን፡ 
ሰብ-መዚ’ታ ሃገር ሓቢሮም።
ብመሰረት እቶም ሰብ-መዚ፡ እቲ 

መጥቃዕቲ፡ ኣባላት ‘ጃሚዓት ኡሌማ-
ኢ-ኢስላም’ ናይ ዝተባህለ ሰልፊ ኣብ 
ከባቢ ዶብ ኣፍጋኒስታን ኣብ እትርከብ 
ከተማ ክሃር ኣኼባ ኣብ ዘካይዱሉ 
ዝነበሩ እዋን’ዩ ተፈጺሙ። 
ፖሊስ ፓኪስታን ብወገኑ ኣብ ዝሃቦ 

ሓበሬታ፡ ሓያለ ላዕለዎት ሓለፍቲ ናይቲ 
ሰልፊ ናብ መድረኽ ደዪቦም ኣብ 

ዝተዳለወሎም ቦታ ኮፍ ምስ በሉ፡ እቲ 
ዕጡቕ ነቲ ኣብ ነብሱ ጠምጢሙዎ 
ዝነበረ ተባራዒ ከምዝፈንጀሮ ገሊጹ። 
ከም ሳዕቤኑ ድማ፡ ሓደ በዓል-

ስልጣን ናይቲ ፖለቲካዊ ሰልፊ እውን 
ከምእተቐትለ ኣመልኪቱ።
እቲ ንምጽራዩ ዝካየድ ዘሎ መርመራ፡ 

ፈጻሚ ናይቲ መጥቃዕቲ ዳዕሽ ክኸውን 
ከምዝኽእል ዝእምት መባእታዊ 
ውጽኢት ተረኺቡዎ ከምዘሎ ዝሓበረ 
ፖሊስ፡ ኣብኡ ዝነበሩ ኣባላት ጸጥታ’ውን 
መርመራ ይካየደሎም ከምዘሎ ወሲኹ 
ኣረዲኡ።

ናይ መወዳእታ ሸቶኣ ኣብ መንጎ 
ፍልስጤማውያን ሃገራዊ ስኒትን 
ሓድነትን ንምምጻእ ምዃኑ ኣብሪሁ።
“ኣብ መንጎና ዘሎ 17 ዓመት 

ዘቝጸረ ምክፍፋል ኣብቂዑ፡ ኵላትና 
ናብ ሓንቲ ሃገር፡ ሓደ ስርዓት፡ ሓደ 
ሕጊን ሓደ ሕጋዊ ሰራዊትን ክንምለስ 
ክንክእል ኣለና” ክብል’ውን ወሲኹ 
ኣረዲኡ።
መራሒ ሓማስ ኢስማዒል ሃኒያ 

ብወገኑ ብሰንበት ንግሆ ኣብ ዝሃቦ 
ሓበሬታ፡ ዓባስ ምስ እስራኤል ዝገብሮ 
ዘሎ ጸጥታዊ ምትሕግጋዝን ምእሳር 
ተቓወምቲን ደው ከብሎ ጸዊዑ ነይሩ።
ንሱ ወሲኹ፡ ኣብ መላእ ፍልስጤም 

ናጻን ደሞክራሲያዊን ምርጫ 
ብምክያድ፡ ሓድሽን ሓቛፋይን ባይቶ 
ክቐውም ከምዘለዎ’ውን ኣተሓሳሲቡ።
ሓማስ ኣብ 2006 ኣብ ፍልስጤም 

ኣብ ዝተኻየደ ናይ መወዳእታ 
ባይቶኣዊ ምርጫ ተዓዊቱ’ኳ እንተነበረ፡ 
ብውጽኢት ናይቲ ምርጫ ምስ ፈታሕ 
ክሰማማዕ ብዘይምኽኣሉ ግን፡ ኣብ 
ወሽመጥ ቃዛ ናይ ባዕሉ ምምሕዳር 
መስሪቱ ነቲ ህዝቢ ባዕሉ ክመርሖ 
ከምዝጀመረ፡ ጸብጻባት የመልክቱ። 
እቲ ኣብ ግብጺ ዝተኻየደ ርክብ፡ 

ብዘይካ እስላማዊ ጂሃድ ፍልጤምን 
ካልኦት ክልተ ጉጅለታትን፡ ኵሎም 
ፍልስጤማውያን ምንቅስቓሳት 
ብወከልቶም ከምእተሳተፉዎ’ዩ ዝግለጽ 
ዘሎ።

እቶም ኣብ ሆስፒታላት ተዓቚቦም 
ዝርከቡ ቁሱላት፡ ኣዝዮም ህሱያት 
ስለዝርከቡዎም፡ ቁጽሪ ምዉታት 
ከይውስኽ ስግኣት ከምዘሎ፡ ሰብ-መዚ 
ጥዕና ፓኪስታን ሓቢሮም።
ሚኒስተር ውሽጣዊ ጉዳያት እታ 

ሃገር መሪየም ኣውራንግዘብ ድማ፡ 
ብማሕበራዊ መራኸቢ ኣቢላ ኣብ 
ዘሕለፈቶ መግለጺ፡ “ኣሸበርቲ 
ሃይማኖቶም ግብረ-ሽበራ እዩ” ድሕሪ 
ምባል፡ ተግባራት ግብረ-ሽበራ ሓንሳብን 
ንሓዋሩን ከምዘኽትም ምግባር፡ 
ንድሕነትን ሓድነትን ፖኪስታን ኣዝዩ 

ኣገዳሲ ምዃኑ ኣስሚራትሉ።
ፓኪስታን፡ ሓንቲ ካብ’ተን ብግብረ-

ሽበራዊ መጥቃዕቲታት ዝናወጻ ዘለዋ 
ሃገራት ምዃና፡ ጸብጻባት የመልክቱ።

